
Personaggi:
Miranda - 
Ing. Cerutti -

Antonella -
Marisa -
Ottavio Perelli -
Colombina -
I° Servo -
II° Servo

ATTO PRIMO

I° SCENA
Casati e Spilletti
INGRESSO - I due servi stano dormendo seduti davanti al bancone. Casati e Spilletti seduti al tavolo e Miranda in piedi dietro il bancone, immobili e coperti ciascuno da un telo bianco. Entra Colombina, vede il pùbblico: Come mai la commedia non è ancora cominciata? Ah, stanno dormendo! Colombina, non senza malizia, sveglia i servi e assieme scoprono i personaggi e piegano i teli. I servi si accordano per acciuffare con il telo Colombina, si avvicinano a lei con il telo alzato per coprirla; Colombina si accorge del tranello li sbeffeggia e fugge inseguita dai due. Cambio di lùce. Spilletti e Casati giocano a carte. Miranda esce subito.

Casati - ‘Demm, giuga!
Spilletti - Me manca l’ispirazion
Casati - L’è el stòmich ch’el rodega. Stasera t’hee mangiaa nagòtta!
Spilletti - Gh’avevi minga famm!
Casati - Nanca a mezzdì?
Spilletti - Hoo disnaa foeura.
Casati - Te capita de spess.
Spilletti - Hinn affari mè! (pausa)
Casati - Te voeuret che te paghi on sanguis?
Spilletti - Tiii??? Mai!!!
Casati - E allora giuga!
Spilletti - Me manca l’ispirazion!
Casati - Dì la verità: te see pù còssa giugà! T’hoo miss li a pan e pessitt!
Spilletti - A mi m’ha mai miss nissun a pan e pessitt!
Casati - Domà Miranda!
Spilletti - Casaa, piantela lì! Còssa te seguitet a cascià denter el becch in di mè affari? E.... pòcca confidenza! Ti te seet tròpp on asnin per capì certi ròbb! Io.... io amo quella dònna di un amore azzurro come il cielo!
Casati - E verd come i tò sacocc.
Spilletti - L’amor el gh’ha nient a che vedè con i danee!
Casati - Sopratutt per chì, come ti, ghe n’ha mai minga! Ma come te feet a pagà el cunt de l’albergo?
Spilletti - Hinn minga affari tò. Anca se te vivet de rendita, te gh’hee nò el diritto de cascià denter el becch in di mè affari!
Casati - Scopa! ( Spilletti abbandona il gioco) Rassegnet, Spilett, o prima o dòpo Miranda la dovarà cedomm! ( Entra un fattorino con un mazzo di fiori e uno scatolone) Ah! L’era ora! Camerier! ( Casati posa i fiori sul tavolo e mentre parla con Luisin, Spilletti sostituisce il biglietto dei fiori con uno che scrive al mòmento)

II° Scena
Detti e Luigi
Luigi - (entrando) El m’haa ciamaa, scior Casati?
Casati -Digh a Miranda che gh’hoo bisògn de parlà con lee.
Luigi - Miranda l’è ciappada in cusina.
Casati - E ti ciammela.
Luigi- La voeur nò vess disturbada.
Casati - Per mi la vegnarà!
Luigi - Credi de nò!
Casati -Te voeuret intanta andà a dighel?
Luigi -Se pòdi servill mi...
Casati - Nò, ti te me servisset in nessuna manera. Va a ciamalla, per piasè! (Luigi va. Casati estrae un biglietto da diecimila lire e lo passa a Spilletti) Dagh la mancia al fattorin, per piasè.
Spilletti - Subit! (sostituisce le 10000 lire con 1000 lire) Tèn, giovinott!
Fattorino - (che ha visto tutto) Ma...
Spilletti - (spingendolo via) El soo che l’è tròpp, ma el scior Casati l’è on spendascion. Va, e ten a ment per on’altra vòlta (il fattorino esce) E adess voo.
Casati -Spetta on mòment che m’è vegnuu ona bella idea! Te se vestisset de Babbo Notale e te ghe dee sti regai de part mia. Te pagharoo ben. Se t’en diset?
Spilletti - A mi i regai m’hann semper faa schivi, e ancamò pùssee i gorgoann che ie faa!
Casati - Te foo rabbia, eh? Dill, dill: damm ona vòlta sta soddisfazion!
Spilletti- Te me feet pena. Con tutt i tò danee, te gh’hee minga on ciccin de cultura, de fantasia!
Casati - S’te voeuret! Quant ti te studiavet all’università mi piantavi pér e pomm, e quand t’andavet al conservatori, uga. Adess mi son piantaa e ti spiantaa!!
Spilletti - Voo via ! La toa arroganza mi la sopporti pù! Voo a disnà!
Casati - Indoe? In di bidon del ruff?
Spilletti - Anca questa l’è come la toa cultura, l’è pròpri terra terra!
Casati - Attent ai topicch, allora! (Spilletti esce inciampando ed imprecando. Entra Miranda seguita da Luigi. Casati le va incontro con il mazzo di fiori) Per lee!

III° SCENA
Casati, Miranda e Luigi
Miranda - Fior... per mi?
Casati - Si.
Miranda - Che pensier gentil!
Casati - Un piccolo omaggio alla sua bellezza!
Miranda - Ma lù el voeur confondomm! (a Luigi) T’hee vist che bej? (stacca il biglietto e lo legge) “Misera indegna e meschina cosa sono questi fiori a confronto dei miei cocenti ardori. L’amore non si compra. Suo per sempre Spilletti!!! (ride)
Casati - (stracciando il biglietto) Deliquent farabutt! Ma come l’ha faa? Ah, ma questa me la paga. Me la paga!
Miranda - El vorrà minga taccà lit per colpa mia. El professor l’è on’anima sensibil. El se sarà sentii minacciaa da la soa irruenza!
Casati -Brava! Che la difenda, anca!
Miranda - Pòdi nò parlà mal de lù. L’è tanto gentil, con mì... Come hinn bej chi fior chi! 
Casati - E la gh’ha nancamò de vedè el rest! (all’orecchio di Miranda, indicando Luigi) Che la manda via!
Miranda - Luisin, ch’el metta chi fior chì in sala da pranzo.
Luigi - Gh’hinn giamò!
Miranda -E allora ch’ie metta nel soggiorno!
Luigi -El vas del soggiorno el s’è ròtt ier dòpo mezzdì!
Miranda - Ch’el ciappa on alter vas.
Luigi -Ghe n’emm pù!
Miranda -E allora che ie porta in camera mia e ie metta in sul mè lett!
Luigi - In sala da pranzo andarann benone! S’giaccaroo via quei vecc!
Miranda- Bene! (Luigi si avvia) Ch’el porta on quajcòss de bev.
Luigi -Anca?
Miranda -Anca! (a Casati) S’el bev?
Casati - On Berlùcchi, grazie.
Miranda -Per mi on Brachett! (Luigi esce. Casati da il pacco a Miranda)
Casati -Che la derva!
Miranda -(lo apre e toglie una pelliccia) Ooh! Che bella!!
Casati - La ghe pias? L’è soa, ghe la regali.
Miranda- Nò , nò. pòdi nò accettà!
Casati- (le mette la pelliccia sulle spalle) La dev accettalla! Per famm content e per fà s’cioppà de rabbia quell pioeucc d’on professor.
Miranda -Ancamò? Ma ghe l’ha pròpri con lù! Eppùr el gh’ha di sentiment inscì limpid , nett
Casati- Come el sò portafoeuj. Che la me disa la verità: el paga el cunt?
Miranda - Mi sont la padrona d’on albergo, minga ona dama de S. Vincenz!
Casati -Che la manda via! La ghe darà minga a trà a on spiantaa me lù. Le sa s’el spetta cos’è? Che lee le sposa, inscì el podarà fà el mantenuto, e magari quand lee la lavora, el ghe fa el sottofondo musicale!
Miranda - La podariss vess ona ròbba simpatica.
Casati - Su, andemm, che la faga nò la tosetta. Con vun come lù, lee la sarà obbligada a restà tutta la vita in stò alberghett, mentre, insemma a mi, la podariss dervì on Grand Hotel che soo mi, a Milan o in Riviera! Lee la gh’avariss del personal cone se dev, in divisa; la dovariss pù preoccupass de tutto, come la fa adess, da la cusina ai camer. Lee la fariss la direttrice e stop! Ghe piasaress nò? (entra Luigi)
Miranda -Se me piasaress? Tantissim!
Luigi- (intromettendosi) I signori son serviti.
Miranda- Grazie. (Luigi resta) El pò andà. (Luigi finge di andare ma resta ancora) Luigi!
Luigi- Si, voo. Ghe ricordi però che gh’è ancamò dò camer de fà!
Miranda- Ecco, bravo, che ie faga!
Luigi - Gh’hoo de fa in cusina.
Miranda -El pò fai tutt e dò!
Luigi- Se stoo in cusina, come foo a fà i camer?
Miranda- Allora prima el finiss in cusina e poeu el farà i camer. (Luigi via)
Casati -Ma còssa se ne fa d’on camerier inscì? Che la licenzia!
Miranda- El Luisin? E perchè?
Casati - Perchè l’è villan con lee e prepotent con mi.
Miranda -S’el gh’ha mancaa de rispett, ghe domandi scusa per lù!
Casati -L’è minga assee! El va licenziaa!
Miranda -D’accord: el licenziaroo quand dervaremm el Grand Hotel!
Casati - Lee la scerza, ma mi podaria vuttala de bon, podaria faggh credit quasi senza interess, se domà lee la dimostrass on poo de comprension in di mè riguard! L’è minga ona proposta interessanta?
Miranda- Come proposta la me va, eccome! Domà ch’hoo minga capii ben còssa el voeur dì vess on poo comprensiva!
Casati -’Ndemm, via! L’è pù ona tosetta. Certi ròbb se pò minga dii ciar e nett!
Miranda- Hoo capii! Lù el vorariss infilass sotta i mè lenzoeu!
Casati - Sotta i sò lenzoeu ghe son giamò! Ma saria pùssee bell se in del lett la ghe fuss anca lee!
Miranda - Adess capissi perchè la soa proposta l’era interessanta!
Casati -Semper sottil, la nostra MIranda! E allora?
Miranda -(alzandosi) Eh! Gh’hoo paura che se ne farà nient. Lù el me domanda de vess tròpp comprensiva. Ch’el cerca in on quaj alter sit: de dònn pùssee a bon mercaa e comprensiv gh’è pien el mond! (si toglie la pelliccia)
Casati -E nò, questa la dev tegnilla.
Miranda- Gh’hoo rispost de nò!
Casati - Ghe la regali. Che l’accetta!
Miranda -Pòdi nò!
Casati - Allora me offendi! La ghe pias!
Miranda- Ma lù me la regala cont on scopo ben precis!
Casati - Nessuno scopo.
Miranda - Nissun?
Casati -Giurin giuretta!
Miranda - (prende la pelliccia dalle mani di Casati) E allora la tegni! Grazie e arrivederci!
(Esce. Casati se ne va, fregandosi le mani e incrociando Luigi che entra con alcune lenzuola da piegare. Rientra Miranda, ripone la pelliccia nella scatola e l’aiuta).

IV° SCENA
Miranda e Luigi
Luigi - Perchè te l’heet accettada?
Miranda -Te seet invidios?
Luigi - Stagh attenta, che quell li l’è sposaa!
Miranda -E allora? Te vorevet che te la regalass a ti?
Luigi - Spiritosa! (imitandola) “ Ma lù el voeur confondomm!!!!” E mi ghe foo la figura del pistòla! Te me trattett come ona pezza de pee e te fee la spitinfia anca quand ghe son mi.
Miranda -In primis: ti te podet minga fà la figura del pistòla perchè nissun conoss i noster rappòrt. In secundis: l’è minga vera che te tratti me ona pezza de pee, te see ti che te me fee diventà matta con la toa stupida gelosia!
Luigi -Ti te s’en profittett perchè quand gh’è i client se demm del “lei”!! Te comandet!
Miranda -Comandi... Te see semper sta d’accord che un rappòrto formale e distaccato el da tòno all’albergo.
Luigi - Se trattass domà del tòno.... E invece gh’hoo de portatt i bigliettitt di tò spasimanti, mettigh al fresch i fior e sta lì a sorbimm i sò smancerii in di tò riguard.
Miranda - E chi l’è che te dis de sta lì? Va via...
Luigi - Magari cont ona sandalina taccada a i corna!
Miranda - Cerca de minga vess volgar e stupid.
Luigi - (dòpo una pausa) Scusomm.
Miranda - Scusaa. Me lassi fà la cort de tutti!!! Cerchi domà de vess gentil, perchè vaghen minga via. El scior Casati in particolar. Gh’emm bisògn de client sciori e spendascioni come lù. Che colpa ghe n’hoo mi s’el s’è miss in del coo che l’è innamoraaa de mi?
Luigi- Ma allora perchè te accettet i sò regai?
Miranda - Perchè me i fa.
Luigi - Sicura. El voeur on quajcòss d’alter in cambi. (entra Perelli)
Miranda- Quest l’è de dimostrà. E ven minga chì a famm la moral, eh!

V° SCENA
Detti e Perelli
Perelli - La permett ona domanda?
Miranda -Ch’el disa.
Perelli - L’ing. Cerutti el voeur disnà.
Miranda - Me dispias, ma l’è tardi e la cusina l’è sarada.
Perelli -L’ingegner l’insist. El dev finì ona relazion per l’inaugurazion de la Fera, diman, e el voraria minga perd temp in de l’andà foeura a mangià.
Miranda - El ghe disa a l’ingegnér che, s’el se contenta, pòdom preparagh on quajcòss de corsa, ma nient ròbba calda.
Perelli -Credi ch’el vaga ben. Portee pùr su in camera.
Miranda - Num femm nò servizzi in camera.
Perelli - E allora?
Miranda-L’ingegner el dovarà vegni giò lù!
Perelli - Logica! E perchè fii nò servizzi in camera?
MIranda - Le voeur savè lù o l’ingegner?
Perelli -L’ingegner, naturalment!
Miranda (alterata) - Allora, ch’el ghe disa a l’ingegner che pùrtròppo, per mi e per lù, quest l’è on albergo de 3° categoria, com’el s’era giamò accort quand l’è rivaa, e minga el Grand Hotel!
Perelli -Hoo capii. Grazie. (esce impettito. Luigi ride)

VI° SCENA
Miranda e Luigi
Miranda - Se gh’è ona ròbba che me fà girà i santissim l’è quand vun el se scond dedree di alter!
Luigi -Scond?!?
Miranda -Si, scond! El riva e el te guarda nanca in faccia. El va su in camera soa senza dì ona parola. E poeu, i critich ie fa per mezz de quell ....balabiott del sò segretari! “L’ingegner el dis che la camera la gh’ha minga ona bella vista....”
Luigi - Se ved i sacc del ruff!
Miranda - L’ingegner el voeur on videoregistrador per rivedè di naster....
Luigi - E numm ghe l’emm nò!
Miranda - L’ingegner de chì, l’ingegner de là! Ma chi el cred de vess? El riva a l’ultim mòment, el pretende dò camer senza prenotazion, el mett giò tant spùèll...
Luigi - Spùèll? Ma se t’hee dii che l’ha nanca dervii bocca?
Miranda - E la Maserati?
Luigi - Beato lù ch’el ghe l’ha!
Miranda - E la prenotazion all’Hotel Gallia?
Luigi - Ma mej per numm se l’ha vorsuu fermass chì!
Miranda - E invece nò!!! El ciamava un taxi e el se faseva menà al Gallia!
Luigi - (prende le lenzuola piegate in braccio) Ma mi te capissi nò: pòcch fa te m’hee dii che gh’emm bisògn de client sciori.... E poeu gh’emm l’albergo quasi voeui!!! (via)
Miranda - (prende lo scatolone con la pelliccia) Oeuj! In del mè albergo ciappi chi voeuri mi! (Miranda esce, mentre entrano Marisa e Antonella. Marisa ha con se una piccola 24 ore mentre Antonella è carica di valige).

VII° SCENA
Marisa e Antonella
Marisa - Mi capissi nò perchè da Vares, per andà in Fera a MIlan, se semm fermà chì!
Antonella -Perchè semm a pòcchi chilometri dal luògo del delitto.
Marisa - Se a ti te paren pòcch?!!! Per mi podevom restà a Vares!
Antonella -L’è l’unich albergo che hoo trovaa liber e a bon mercaa.
Marisa- A bon mercaa?!?! Se te contet el bigliett del pùlman e del metrò per andà in fera tutt i mattin...
Antonella- Uffa, quanti stori! Te podevet prenotall ti l’albergo!
Marisa - Te gh’hee reson . La colpa l’è tutta mia che t’hoo lassaa fà de ti!!..
Antonella- Infin de la fera, tutti i alberghi vann ben. l’è el lavorà che gh’hemm pù!
Marisa - Còssa????
Antonella - M’hann telefonaa l’altrér per domandamm se savevi l’arabo. Mi gh’hoo rispost de nò!
Marisa - Perchè?
Antonella - Perchè el soo nò!
Marisa - E ti te dovevet diggh che t’el savevet!
Antonella -Già! E che figura ghe fasevi? Allora ona vos gentilissima la m’ha dii: “Ci spiace, ma in questo caso non abbiamo più bisogno di voi!” Click!
Marisa -Te m’hee faa vegnii in fin chì e gh’emm nò el lavoraa?
Antonella -La prenotazione l’era giamò fada....
Marisa - E allora?
Antonella -L’anticip giamò pagaa....
Marisa - E perchè te m’hee dii nient?
Antonella - Gh’avevi paura che te s’inrabivett.
Marisa -Cretina! Pròpri in quella rattéra chì?!?
Antonella - Ma che colpa ghe n’hoo mi se l’albergo el te pias nò?
Marisa -Ma a mi chi me la fa fà d’andà in gir cont ona rembambida me ti? Eh?
Antonella - Te seet inrabida?
Marisa - (urlando e agitandosi) Oh nò, son calma, calmissima!
Antonella- Ma inrabissett nò. Diman vemm a l’inaugurazion, femm on’indagine e on quaj lavoraa el troeuvom subit!
Marisa -Sicura! Hinn là tutti a spettamm nunch!
Antonella - S’el troeuvom nò, faremm quatter dì de sciambola.
Marisa - E l’albergo chi l’è che le paga?
Antonella-Oh, come te rompet! Ghe pensaremm! (si guarda attorno) Ma gh’è nissun? Mi son stracca morta!
Marisa- Per forza! Te vee semper in gir con tutt el guardaròbba!
Antonella - Gh’hoo de viaggià biotta? Avaria vorsuu vedett ti al mè pòst!

VIII° SCENA
Dette e Luigi
Luigi -(entra) Buona sera.
Marisa -Buona sera. Abbiamo prenotato una camera. Sono la dottoressa Marisa Solieri e questa è la mia segretaria. La Signorina Antonella Poletti!
Antonella - (la tira in disparte seccata) Eh nò, eh! Stavolta tocca a mi fa la part de la dottoressa!
Marisa -La prossima vòlta!
Antonella - Semper la prossima vòlta! E tutt i volt gh’hoo de fà la part de la segretaria! Mi son stufa!
Luigi -Bene, se vogliono firmare il registro, intanto! (le due firmano) Ecco a lei, dottoressa (consegna la chiave)
Marisa - Grazie a lei! (estrae un biglietto da visita) La mia Agenzia è in grado di mettere a sua disposizione una serie di potenziali interessati alla sua attività. Anche lei pùò diventare nostro cliente!
Luigi - Grazie. Lo terrò a mente. (fa per uscire)
Antonella - Ehi! E le valigie?
Luigi -La pò portai in camera, che la faga pùr! (esce)
Antonella- (costernata) Marisa, te me vuttett a portà i valis?
Marisa -Nanca se te pianget in cines. Inscì te imparet per on’altra vòlta! L’aspetto in camera, signorina Poletti! (esce mentre entra Perelli)

IX° SCENA
Perelli e Antonella
Perelli - Permette? Ottavio Perelli.
Antonella - Piacere Antonella Poletti dottoressa Antonella Poletti. La mia agenzia è in grado di mettere a sua disposizione una serie di potenziali interessatati alla sua attività. Anche lei pùò diventare nostro cliente!
Perelli -Grazie. pòdi domandagh on’informazion?
Antonella - Ch’el disa.
Perelli - L’ha vist el camerier?
Antonella - Si
Perelli -Da tanto temp?
Antonella -Da pòcch. Son rivada cinqu minutt fa.
Perelli -Logica. E doe la pensa ch’el sia andaa?
Antonella -Fòrse l’è in cusinna.
Perelli -Geniale intuizione! (si avvia, ma poi ci ripensa)
Antonella -Grazie.
Perelli -Pòdi cercacch on’altra informazion?
Antonella - Sicura
Perelli -Le sa doe l’è la cusinna? 
Antonella -( si guarda attorno) In fond là. Dedree de quella porta.
Perelli - L’è sicura?
Antonella -Cert. Gh’è scritt su “Cucina”!
Perelli -(Si mette gli occhiali) Elementare!!
Antonella -A meno che el camerer l’abbia minga taccaa su apposta el cartell per famm sbaglià, là gh’è la cusinna!
Perelli - Ma le sa che la soa l’è ona logica de ferr?
Antonella -Guardi tutt i gialli che gh’è in television!
Perelli -Davvera? Allora stasera la vardarà de sicur l’ispettore Derrick.
Antonella -Per forza! El guardi tutt i ser! Perchè? Anca lù...?...
Perelli -Tutt i ser. Me credi che sien la pùssee bella invenzion dòpo la stampa!
Antonella -Son d’accord con lù!
Perelli -E ghe pias pùssee quei poliziesch o quei psicologich?
Antonella - Quei psicologich!
Perelli - Anca a mi!
Antonella -Peccaa che ne fann inscì pòcchi!!....
Perelli- Se ved semper quei cont i poliziott che sparen, sparen, seguiten a sparà!
Antonella - Pienament d’accord con lù, tròppa violenza!
Perelli -La me permett? La vutti a portà su i valis.
Antonella -Grazie. Ma, s’el voeur, andemm prima a cercà el camerier.
Perelli -Gh’ha minga importanza.
Antonella - Come l’è gentil!!
Perelli - Anca lee la m’è simpatica, gh’hemm i stess gust. Ma che la vegna, la vegna, voeuri parlà tanto con lee, o almen vardà la television. L’unica a color l’hoo fada mett in camera mia.
Antonella -Ah sì?
Perelli -Mi invidi mai dònn in camera mia! Ma lee, se la voeur, stasira la pò vegnì la...
Antonella - El dis in sul seri?
Perelli - Sicura de sì!
Antonella -Lù l’è pròpri gentil!
Perelli - La vedarà, se divertiremm on sacch!

X° SCENA
Cerutti e Spilletti
SALA DA PRANZO. I servi spostano i mobili per la sala da pranzo. Uno dei due, poi, tenta di fare scherzi a Colombina che sta apparecchiando la tavola. L’altro lo ferma e tra i due inizia una dispùta che li porta a giocarsi Colombina a una partita di morra. Colombina se ne avvede, si avvicina, li prende ciascuno per un orecchio e li trascina via tra le loro proteste. Entra Cerutti e si sistema a tavola. Cambio di lùce. Entra Spilletti.
Spilletti - Buon appetito, ingegnere.
Cerutti -Grazie
Spilletti -Ch’el me scusa...
Cerutti - Si?
Spilletti - Ma l’è minga on poo tardi per disnà?
Cerutti -Dipend! Se vunn l’ha nancamò de disnà....
Spilletti - Eggià, el gh’ha reson.
Cerutti- Lù, per esempi, l’avarà giamò disnà.
Spilletti -Oh si! E poeu la sera, toeuvi mai nient. Come potrei, con l’inibizione dei bassi istinti e senza il tormento della carne, sublimare le mie idee? 
Cerutti - Lù l’è on poetta?
Spilletti -Poetta, musicista, compositore e concertista.
Cerutti - Ah! E l’è chì per on concert?
Spilletti -Nò, son chì per amor.
Cerutti - Per amor??
Spilletti - Per amor de Miranda!
Cerutti - La padròna?
Spilletti -El soo che a on òmm come lù, abituaa a viv con la gent su, ghe parirà ona stupidada innamorass d’ona dònna o abbandonà tutt per lee, per staggh visin! Ma per mi.... (Cerutti scosta da se il piatto) Le finiss nò?
Cerutti -Sto pollaster l’è minga tròpp bon!
Spilletti -(Addenta il pollo) Per mi Miranda l’è come ona dea; per mi l’è l’ideal! Il (riferendosi al pollo) sublime..... (poi si riprende) il sublime dono fatto da Dio all’uomo.
Cerutti - Capissi (entra Luigi)
Luigi -Ghe serviss on quajcòss d’alter?
Cerutti - Si (a Spinelli) Ghe va on alter tòcch de pollaster frecc?
Spilletti -Come ghe disevi, voeuri minga appesantimm tròpp. (a Luigi) Ch’el me porta domà on alter mezz pollaster, quatter patati e erborin, il dolce, la frutta e on caffè!
Cerutti- A me on wiscky.
Spilletti-Duu! ( e mentre Luigi esce) E pan a volontà! (A Cerutti) Ma le sa che lù l’e sporitv?
Cerutti - Per el disnà?
Spilletti - Quand l’è arrivaa, l’avevi giudicaa diversamente; cont on segretari m’el sò....
Cerutti - L’è on poo pesant, ma el va me on treno. Però, quand pòdi desfesciamm, el foo volentera. E poeu, in sto localett se respira on’aria diversa...... voeuri dì: abituaa ai vari Gallia, Jolly e Savoy, chi gh’è on’aria che te fa vegnì voeuja de scherzà. (entra Casati arrabbiatissimo)

XI°SCENA
Detti e Casati
Casati- Ah! Te see chì? Gh’hoo pròpri de ditten quatter in sul mus!!
Spilletti - Vi prego di moderare la vostra irruenza! Ho un ospite a tavola!
Casati - Un ospite a tavola??? Ma famm minga rid! Ch’el me scusa, ingegner, ma gh’hoo de digh dò parolitt a quel serpent chì!
Spilletti -Intanta che spetti el rest de la cena, pòdi anca ascoltatt. Su, parla!
Casati -Ti te seet on vigliacch! Te feet i ròbb dedree di spall de la gent!
Spilletti - Ah! L’è per el bigliett in del mazz de fior?
Casati - Si! Ti te rispettet minga i regol!
Spilletti - Che regol? Quand se conquista ghe n’è minga, de regol! L’unica regola l’è el fin: riessì a conquistà!
Casati - Cerca nò de ciappam per el dedree, sgonfion!
Spilletti - L’è arrabbiaa perchè l’ha dimostraa tutta la soa scemenza! Vada, buon uomo, vada a lamentarsi da un’altra parte!
Casati -(prende Spilletti per il bavero) Mi me lamenti nò, mi te spacchi la faccia! (Cerutti, divertito, ride)
Spilletti- L’è l’unica ròbba che l’è bon de fà. El soo che te gh’heet on fil dirett cont i cavernicoli!
Casati -E ti, fra pòcch te gh’avaret on fil dirett col repart crapp s’ceppaa de l’ospedal!
Spilletti -Su, avanti, pestomm. Inscì Miranda la vedarà finalment che razza d’on òmm che te seet!
Casati -(lo rigetta a sedere) E tiress foeura di pee!
Spilletti -Ti te riessaret mai a combinà con Miranda!
Cerutti -(dòpo una sonora risata) Scusemm! Ma pensii che var la pena de scaldass inscì tant per ona dònna?
Casati - Ch’el scusa, ma a lù se ghe ne frega?
Cerutti - El gh’ha reson, hinn minga affari mè. Ve giuri che l’è la primma vòlta che me succed de cascià denter el becch in dì ròbb di alter. L’è nò el mè caratter. Ma quell che succed stasera l’è per mi ona ròbba strana, imprevedibil, che hoo minga poduu fà a men de parlà. Sopratutt perchè la causa di voster discussion l’è ona dònna. Ona locandéra!!!!
Casati -Sta gerla senza fond el gh’ha bell’e che dì tuttcòss!
Cerutti - E quest el porta direttament al second motiv che m’ha faa intervegnì: ona locandéra.... duu aspirant... al quader manca domà el cavaliere de Ripafratta e poeu, l’omm l’è bell’e che fregaa on’altra volta! A la larga da i dònn!!
Casati - E chi l’è sto Cavaliere de Ripafratta? Un cavaliere del lavoro?
Spilletti - Asnon! Va a legg la locandiera di Goldoni. (A Cerutti) Adess però son mi che capissi nò.
Cerutti - L’è ciara: l’è la stessa situazion de la locandera di Goldoni e, come in quella commedia là, car i mè sciori, Miranda la ve ciappa per el nas!
Due -(indicando uno all’altro) Domà lù!
Cerutti- (ride) Scommetti che l’è semper lì lì per promett on quajcòss a tutt e duu e la s’è mai smollada con nissun di duu!
Spilletti- L’ha nancamò de ced con mi, perchè lù la confond cont i sò regai...
Casati -E lù cont i sò ciaccer!
Cerutti -La ve ciappa per el nas!
Casati - E se anca el fuss? A lù còssa ghe ne frega?
Cerutti - A mi! Tantissim! Prima de tutt l’è ona question de solidarietà. Mi pòdi minga sopportà che duu òmen se faghen toeu in gir d’ona dònna. E poeu l’è ona question de superiorità!
Spilletti -Lù l’è modest!
Cerutti- Pròpri per nient! La modestia l’è la scusa d’on fallii che l’ha perduu la soa battaglia per el success! Mi sont on vincente!
Casati- Bravo! Dòpo sti parol, el comincia a piasemm on poo pùssee!
Spilletti - Ma còssa el voeur dì con tutt sto discors?
Cerutti - Semplice! L’è la situazion de la locandera: manca el Cavaliere di Ripafratta; mi faroo la part del Cavalier, con una piccola variazion. Pùttost che innamorass mi de Miranda, faroo innamorà Miranda de mì!
Due -Cos’el fa, lù?!?
Cerutti - Quell ch’hoo dii! Faroo innamorà Miranda de mi e ve faroo vedè che var nò la pena de perd el coo per ona dònna!
Spilletti -A mi me par che lù l’esagera! Hinn duu mes che mi ghe foo el fil!
Casati- El ris’cia tròpp! L’è on mes che mi...
Cerutti -Mi gh’ho nò tutt sto temp. Ma son pront a scommett con vialter duu che lee la s’innamorerà de mi... in duu dì!!
Casati -Accetti! Quant?
Cerutti - Per mi va ben qualsiasi cifra! Ch’el faga lù!
Casati -Duu milioni!
Cerutti - D’accord! (si stringono la mano)
Spilletti -Nò, nò, mi ghe sto nò. Miranda l’è svantaggiada. Lee la sa nagòtta.
Cerutti - Ripafratta el saveva on quajcòss d’ intenzion de Mirandolina?
Spilletti -Nò, nò, l’è minga onest....
Cerutti -Perchè l’è minga onest?
Casati - Le lassa perd. Gh’el disi mi perchè el voeur nò! El gh’ha nanca ona vioeula!
Spilletti -S’el fuss per quell, gh’avarissi nanca on fastidi. Son sicur de vinc. Miranda è parte di me!
Cerutti-E allora, che l’accetta. A mè i danee m’interessen nò! Se vinci da lù voraroo nanca on ghell e se perdi ghe daroo i duu milioni l’istess. D’accord?
Spilletti -Beh, se l’è inscì...
Cerutti- D’accord. Però dovii sta foeura di scatol e digh nagòtta a lee!
Spilletti-E lù el dev minga fagh di regai!
Cerutti- Va ben. Nient regai! E adess: mossa numer vun: attirare l’attenzione di Miranda! (ai due) Via de chì! Diamo inizio alla rappresentazione! (chiamado) SIgnorina Miranda?

XII° SCENA
Cerutti e Miranda
Miranda -(entra. Spilletti e Casati si nascondono e guardano la scena non visti) Se gh’è?
Cerutti -La vorarà dì “còssa gh’è nò?”
Miranda -Gh’è on quajcòss che va nò?
Cerutti - Quajcòss l’è dì pòcch! Gh’è nient che va ben!!
Miranda - Perchè?
Cerutti - I lenzoeu hinn faa de carta vetrada e el disnà el faseva schivi!
Miranda (trattenendosi a stento) Schivi?!?!
Cerutti -Come president de l’Union Agenzie di Viaggio faroo subit cancellà sta bettola dai elench de tutt i agenzii, se, temp on quart d’ora, l’avarà minga, personalment, cambiaa i lenzoeu in del mè lett!
Miranda -(subito preoccupata) Emm minga faa apposta... ghe sarà staa on error...
Cerutti - E che la cerca minga de condimm via con quatter moìn; a mi i vers di dònn me fann ne cald ne frecc!
Miranda -L’è on pret?
Cerutti- Nò, mi sont domà on òmm intelligent assee da considerà i dònn per quell che hinn: strument per continuà la razza! La spetti su! (esce in fretta)
Miranda -Strument per continuà la razza! Brutt balord, impostor, paulott, deficente d’on òmm! L’è on mas’ciett , lù! On essere superiore! El sbatti minga foeura perchè la sariss tròpp comoda, per lù! Strument per continuà la razza.... Uuhhhhh!!! Quest l’è tròpp! (esce arrabbiatissima, mentre Casati e Spilletti escono dal loro nascondiglio)
XIII° SCENA
Casati e Spilletti, poi Marisa.
Casati -T’hee vist me l’è incazzada?
Spilletti - Alter che amor!.... Pòr ingegner, sarann dolor!!! Me senti giamò i duu milioni in saccoccia . (entra Marisa)
Marisa -(passa cercando Antonella) Ma doe la se sarà casciada.... (si accorge dei due) Oh! Buona sera!
Due-Bonna sera! (Marisa esce. Subito Casati la segue)
Spilletti-Ehi! L’hoo vista primma mi! (esce)

XIV° SCENA
Cerutti e Miranda
CAMERA DA LETTO - I servi spostano i mobili per la camera da letto. Colombina fa il letto. Il secondo servo esce a prendere il Martini. Il primo servo, a gesti, stuzzica Colombina: si becca un sonoro ceffone. Entra il secondo servo. Colombina arrabbiatissima lo scaccia in malo modo ed esce. Entra Cerutti e siede al tavolo. Cambio di lùce. Miranda bussa alla porta.
Miranda -Podì vegnì innanz?
Cerutti-Avanti.
Miranda- (senza dira una parola comincia a disfare il letto. Poi, di colpo) Son vegnuda a rifaggh el lett.
Cerutti- Vedi.
Miranda- Ghe vann ben chi lenzoeu chì?
Cerutti- Se gh’è minga d’alter...
Miranda- Hinn i pùssee fin che gh’emm. I avevi miss via per la mia dota. Ch’el me scusa ancamò per el sbagli involontari.
Cerutti -Mi el ciamaria nò sbagli involontari. La ciamaria offesa volontaria. In ogni modo l’ha faa ben a vegni lee de personna, invece de mandà quel pampaluga de camerer.
Miranda -Me l’haa domandaa lù... e poeu vorevi nò che ghe fuss alter offese volontarie!
Cerutti - A mi o a lee?
Miranda -Me sont accorta che lù el disprezza i dònn. Pùrtròpp pòdi minga daggh tòrt! Hinn in tròpp a vorè comportass de mas’c!
Cerutti -Mentre lee, invece....
Miranda-Mi son bonna de stà al me pòst!
Cerutti -Anca quand la dirig l’albergo? Anca quand la dev comandà?
Miranda-Mi son bonna de fà el mè mestee mej de tanti òmen!
Cerutti -La ved? Anca a lee ghe pias comandà. La fa la sottomessa, ma, quand girom via el coo, la cerca de approfittassen per fà la padrona, per comandà!
Miranda- Ma mi son costretta a fall. L’avarà vist che razza de òmen che gh’hoo in gir. Ona dònna la dev podè cattà foeura a che òmm sottomettes. Ma a chi, se gh’è pù in gir on òmm tutt d’on tòcch, on òmm come gh’eren ona vòlta! Òmen come mè pader ghe n’è pù. Òmen che hinn bon de vess fòrt e tèner, dur e gentil, òmen come... (si gira verso Cerutti)
Cerutti - L’è fòrsi adree a cercà de adulamm?
Miranda -Adulall lù? In che manera? Tutt i mè tentativ sarissen inutil.
Cerutti-El credi ben! La ved, i dònn hinn la ròbba pùssee bella ch’è mai staa creaa. La ròbba pùssee bella! Con on soll, piccol difett. Quand gh’hoo voeuja.... lee la me capiss... tiri foeura dal portafoeuj el librett di assegn e cominci a mett ona cifra cont on poo de zeri. (esegue e mette un assegno sotto gli occhi di Miranda che resta interdetta) Se ona quajvoeuna l’è ancamò indecisa, se tratta domà de taccacch on zero in pù (esegue e le rimette l’assegno davanti agli occhi e Miranda lo prede in mano)... e ottegni tutt quell che voeuri. Anca l’amor. Tutt l’amor l’è saraa su in on zero! L’è on zero! E l’è assee che quella che la m’ha giuraa eterno amore la troeuva vun ch’el ghe tacca on zero in pù, che la me pianta lì: per on zero!
Miranda -(restituisce l’assegno) Credi nò che tutti i dònn se comporten inscì!
Cerutti -L’è on’ingenua se la cred quest. (aggiunge un altro zero) E lee l’è nò on’ingenua!
Miranda -(strappa l’assegno) Mi ghe credi, e sul seri! Fòrsi on certo tipo de dònn el se comporta come el dis lù; ma dann nò el sò amor, venden domà el sò còrp.... e allora... el lett l’è pront.
Cerutti -Allora lee l’è nò de quell tipo lì?
Miranda -Nò... Però...
Cerutti-Però?....
Miranda- Vorevi domandagh on piasè....
Cerutti - Che la disa.
Miranda -Ecco.. per quel ch’el m’ha dii prima... mi, se anca quei pòcchi agenzii che me manden i client me mòllen, mi soo pù se fa!
Cerutti -Me dispias, ma mi son costrett a falla, la denuncia!
Miranda - El pò pròpri minga fann a men?.... Me vergogni... ma gh’hoo bisògn de lavorà... se perdi anca quella pòca fiducia che gh’hoo..
Cerutti - Capissi la sua situazion ma pòdi faggh nagòtta. Gh’hoo daa ordin al mè segretari de ciappà nòta de quell ch’è success e lù l’ha giamò telefonaa a la direzion general per fà ona segnalazion. Doman mattina el manderà la conferma scritta... Me dispiass... ma se la fa? Se succed?
Miranda -(si stropiccia gli occhi) Nient, nient. M’è entraa on quajcòss, fòrsi in del fà su el lett... on granell de polver... riessi nò a tirall foeura... ch’el me scusa.
Cerutti -Fòrsi pòdi vuttalla.... che la fagaa vedè...
Miranda -Nò, nò....
Cerutti -Perchè?
Miranda -Me vergogni.
Cerutti -La se vergnogna? E perchè?
Miranda - Me vergogni e basta.
Cerutti - Su, che la se setta giò e la me faga vedè (Miranda si siede, i due si guardano negli occhi) Gh’el disi mi perchè lee la se vergogna.
Miranda-Si?
Cerutti -Lee l’è adree a dì di busej!
Miranda- Nò, l’è minga vera!
Cerutti -Lee l’è ona bosiarda!
Miranda-Perchè?
Cerutti -Gh’è nissun granell de polver, lee l’è adree a piang!
Miranda-(si alza di scatto) Nò... l’è minga vera! L’è nò come el cred lù!
Cerutti -Su dai! Mi son nò quell moster che pari stasera. Che la se setta giò on mòment amò. Lee la gh’ha bisògn de calmass. (le serve da bere) Chì, che la beva!
Miranda -(beve e tossisce) S’el m’ha daa?
Cerutti -On Martini.
Miranda -Ma l’è alcoolich!
Cerutti -La me disarà minga che le bev nò!
Miranda - Ma l’è matt? Sicura che nò. L’è ona regola che mè pader el m’ha insegnaa fin de tosetta. Mai bev alcool!
Cerutti -Sò pader el dev vess staa tant important per lee.
Miranda- Importantissim. dòpo de lù, el voeui. In su tutta la terra gh’è nanca on òmm ch’el sia come lù. Ecco, ciappemm la situazione de stasera: anca mè pader l’avaria faa come lù. L’avaria minga ceduu d’on millimetro! Eppùr lù l’era d’ona dolcezza... El saveva consolatt, coccolatt... e in del stess temp, el voreva minga di compromess. L’è staa lù che l’ha faa sù quell’albergo chì!
Cerutti -E alla soa mort lee l‘è restada de per lee.
Miranda -De per mi! Solla e senza ona guida. S’el savess come senti la mancanza d’on òmm. Me senti al sicur domà chì denter. Foeura gh’hoo paura.
Cerutti -Paura! Che paròla gròssa!
Miranda-Si, si, paura. fòrsi sarà la mia condizion de vess dònna! Se ghe contassi de quant seri piscininna... (riprendendosi) Ch’el me scusa. Devì sembrà pròpri ona stupida. Lù el me conoss nanca e mi ghe cunti su i mè magagn, come s’el fudess on confessor!
Cerutti- Perchè? Se ghe fa ben parlann, che la parla. Mi se setti giò e la scolti.
Miranda -Nò, nò. L’è tardi. Devi ancamò finì giò in cusina. Grazie, lù l’è sta verament gentil. Bonna nott.
Cerutti -Che la spetta...
Miranda - A doman! (si spengono le luci e veloce il sipario)

XV° SCENA
Miranda e Luigi
CUCINA - Cucina già preparata. Quando si riapre il sipario i due servi stanno mettendo appositamente in mezzo un cubo sedile. Entra Colombina, se ne avvede e si piega per sistemarlo. I due cercano di prenderla alle spalle, lei li scopre, i due fingono indifferenza ed escono seguiti da Colombina. Entrano Miranda e Luigi . Cambio di luce. Miranda e Luigi preparano i vassoi per la colazione.
Miranda -Passom i tartin.
Luigi (seccato) Ecco.
Miranda -Damm on pò de zuccher.
Luigi -L’è in del barattol!
Miranda -Se gh’heet all’ari, stamattina? Te see levaa sù cont el pè sinister?
Luigi -T’el see benissim. Fa nò la santificetur!
Miranda -Invece el soo nò e voeuri che te m’el diset ti!
Luigi - Se vun el gh’ha el mal de dent e seguiten a stuzzical, te penset ch’el ghe passa?
Miranda -Hoo capii. Eppùr me pareva d’avè ciarii tusscòss ier sera.
Luigi -Cert! Domà che ti te seguitet a fà la spitinfia! Anca con l’ingegner! Colazione in camera!!
Miranda -Si, el me fa el fil, va ben? Te seet adree a diventà insopportabil...
Luigi-El soo.
Miranda - E rompaball!
Luigi -E a ti te pias i novità! Te pias cambià! Lù el te disarà de sicur tanti bej parolitt dolz,... interessant....
Miranda- Pròpri inscì. E poeu l’è anca on bell’omm, affascinante!
Luigi -Un principe azzurro!
Miranda- Te see ti che te vorariett vess el mè principe azzurro!
Luigi -Ma per mi l’è diversa. Mi voeuri sposatt!
Miranda- E daggh che l’è torta! Vialter òmen quand ghe disov a ona dònna “Mi voeuri sposatt” pensii che lee la ve borla in di brasc! E poeu succed che quei che ghe cred, quand s’hinn sposaa, se senten tradii.
Luigi - Se l’è per quell, ghe succed de spess anca ai òmen!
Miranda -Si, ma minga in del sens che intendi mi, però. Perchè vialter, quand toeuii miee, cercov domà e semper el voster comod!
Luigi- Che comod?
Miranda -I calzett e i mudand lavaa, el disnà preparaa, la miee semper pronta a ... disponibile per il dovere coniugale insomma.
Luigi -Famm minga rid! I mè calzett i hoo semper lavaa mi!
Miranda-L’è per quest che te seet in vantagg rispett ai alter. Oppùr te see stuff e te voeuret toeu miee perchè te i lavi mi! E piantela de tegnimm el mus! Te seret pùssee allegher, ona vòlta.
Luigi -E che motiv gh’hoo de vess allegher? L’è on ann che te me fee ballà su la còrda! Vun el se stufiss!....
Miranda -Stemm insemma tutt el dì, parlomm di noster affari, se voeurom ben come duu fradei, semm quasi come marii e miee!
Luigi -Quasi!
Miranda-Se te voeuret di con: quasi!
Luigi -Che manca on quajcòss.
Miranda- Hoo capii. Se se sposomm...
Luigi - Eh!....
Miranda -Dovaria... cioè podarissom anca...
Luigi -Eggià!
Miranda -In pratica te me sposariset domà per quell.
Luigi- Nò.
Miranda- Perchè nò? Tutt el rest te ghe l’heet giamò, i calzett te seguitarisset a lavassi per cunt tò...
Luigi -E allora. l’è domà per quell! Va ben? Te see contenta?
Miranda- Dai, inrabisset nò. Scherzavi. Ascoltomm, pùttost che stà li a fantasticà. I òmen son bonna de tegnij a la larga de per mi e t’hoo mai tradii. Ma el mòment el catti foeura mi. Allora, e domà allora, se te me voraret ancamò, se sposaremm, faremm la nostra famiglia, fioeu e tutt el rest. E ona quaj vòlta, allora, te lavaroo anca i calzett. (lo bacia rapidamente) Porta la colazion in sala. (esce col vassoio. Luigi resta piacevolmente sorpreso mentre entra Spilletti che cerca di scroccare una colazione).

XVI° SCENA
Luigi e Spilletti
Luigi - Se gh’è, professor?
Spilletti - Miranda?
Luigi- L’è su in de l’ingegner Cerutti.
Spilletti -A fà cos’è?
Luigi -Perchè ghe le domanda minga a lee?
Spilletti- Ch’el me scolta, Luisin, l’è on poo che voeuri parlacch.
Luigi- E perchè?
Spilletti -Lù el ghe l’ha con mi!
Luigi - Credi pròpri de nò. Ma se gh’hoo daa quell’impression li, ghe domandi scusa.
Spilletti-Scusaa, scusaa.
Luigi -(vedendo che Spilletti non se ne va) S’el voeur accomodass in sala... Mi sont adree a preparà la colazion.
Spilletti -Mi la foo mai, la colazion. La mattina mangi mai nagòtta! Al massim bevi on bicchier d’acqua. Come lavi la faccia, inscì lavi el stomigh. (si siede)
Luigi - Ch’el me scusa ancamò, ma se pò nò fermass in cusinna.
Spilletti -E perchè?
Luigi- Perchè... l’è ona question d’igiene.
Spilletti - Io sono pùlitissimo!
Luigi- Pò anca dass! Ma lù ghe l’ha el tesserin sanitari?
Spilletti - Nò. Mi son san come on pèss.
Luigi - El metti minga in dubbi
Spilletti - E allora gh’hoo nò bisògn del tesserin sanitari.
Luigi -Però, per entrà in cusinna el ghe voeur, quindi, per piasè...
Spilletti-(alzandosi) Quest l’è on sistema per impedì ch’el client el controlla quell che ghe dii de mangià. Io ho il diritto di sapere cosa usate per confezionare i cibi che mangio nel vostro albergo!
Luigi -Ma a mi me par che lù, da quand l’è chì, l’ha mai mangiaa in albergo, via che ier sera.
Spilletti -Pròpri perchè hoo mai poduu controllà de persona! Lù el vorariss che mi mangiassi a oeucc saraa tutt quel che me dii?
Luigi -Mi?
Spilletti-Cont el pericol de sofisticazione, adulterazione, contraffazione che gh’è al di d’incoeu?
Luigi -Ma ch’el me faga el piasè....
Spilletti- Ch’el risponda. Doperii oli d’oliva o de semi?
Luigi -A segonda di pietanz, s’hinn crud o cott.
Spilletti- E che colorant doperii?
Luigi- Ma che colorant d’Egitt!!
Spilletti - E i nitriti?
Luigi- Chì de cavai ghe n’emm mai avuu!
Spilletti- De cavai nò! Ma scommetti che quest chì l’è latt in polver, quel che ghe se dà ai buscitt!
Luigi -Quest le dis lù!
Spilletti - Ah nò! Sentemm! (beve il latte da una tazza)
Luigi - Fermo!
Spilletti - Eh gh’ha reson! L’è nò latt in polver. Però l’è latte parzialmente scremato e vialter, ghe scommetti, gh’el disov nò ai client ch’el paghen come latt inter. E stì biscott? Se ved lontan d’on chilometro ch’hinn poss!
Luigi - Ch’el disa pù di stupidatt e ch’el vaga foeura di pè, per piasè!
Spilletti - (mangia un biscotto) Scommettomm?
Luigi -(sarcastico) Allora? Hinn poss?
Spilletti - Hoo minga capii ben! N’assaggi ancamò on quajvun!
Luigi -(spazientito) Foeura de la cusinna, foeura! (e lo caccia in malo modo)
Spilletti -(rientrando subito alle sue spalle) Oeuj, che maner! Vun el cerca de mettell in guardia contra la sofisticazion e lù... Mi gh’el disi a la Miranda (esce prendendo altri biscotti)


XVII° SCENA
Miranda e Cerutti
CAMERA DA LETTO - I servi spostano i mobili per la camera da letto. Entra Colombina per fare il letto. Il Primo servo chiamo in disparte il secondo. Il 2° servo si avvicina a Colombina e si becca un sonoro ceffone. Il 1° servo ride, il 2° arrabbiato lo insegue. Colombina esce. Entra Cerutti e si stende sul letto. Cambio di lùce. Miranda bussa alla porta.
Miranda- Pòdi entrà? (ha il vassoio della colazione)
Cerutti -On mòment. (si sistema) Avanti, avanti.
Miranda- Buon dì. L’ha dormì ben, ingegner?
Cerutti - E lee l’è riessida a tirass foeura el granell de polver da l’oeucc?
Miranda -Lù se n’approfitta, perchè el sa de vegh el cortell da la part del manigh!
Cerutti -Come mai la m’ha portaa la colazion in camera? El fii mai!
Miranda -(rimette la ròbba sul vassoio e fa per andarsene)
Cerutti - Doe la va?
Miranda- Se ghe l’ha con mi el pò dill ciar e nett, senza seguità a menà el torron!
Cerutti - L’ha capii mal! Mi vorevi domà scherzà!
Miranda- On scherz cattiv! Lù el se divertiss a toeumm in gir perchè ier sera gh’hoo cercaa on piasè:. E adess el me tratta come on cagnoeu che ghe se tira on tòcch de legn perchè lù el vaga a toeull e le ripòrta indree!
Cerutti - Adess però la gh’ha tòrt lee! Mi cercavi domà de vess spiritos e gentil!
Miranda - E per còssa? Tant el m’ha giamò ruinaa!!
Cerutti - Quest le dis lee. El parlà ch’emm faa ier sera el m’ha faa pensà. L’è la primma vòlta che troeuvi una dònna come lee... insomma hoo capii de vess staa precipitos e stamattina gh’hoo daa ordin al mè segretari de smentì con on telegramma la telefonada d’ier sera.
Miranda- L’è nò che le dis per toeumm in gir, eh? El sarà minga dree a casciamm di bagoll?
Cerutti - Nò, nò, son sincer!
Miranda -De bon?
Cerutti -Giurin giuretta!!
Miranda -(gli si lancia al collo e lo bacia esaltata) Grazie, grazie. El savevi mi che lù l’era nò inscì. El savevi mi! Tutta la nott, tutta la nott gh’hoo pensaa a lù.... nò... a sta situazion.... e seri minga bonna de convinciomm che lù, con quel sò portament e la soa class el podeva e voreva famm ona balossada del gener! E gh’hoo avuu reson!!
Cerutti - Calma, calma!!!
Miranda - Ma come foo a stà calma? L’è come se fudessi nassuda on’altra vòlta . Ah! S’avessi minga capii...
Cerutti - E lee la dis de avè capii tuttcòss de la mia manera de fà?
Miranda -Si!
Cerutti - Pòdi avegh di dubbi?
Miranda - E nò eh! El vorarà minga capinn pùssee d’ona dònna? Gh’è on cantonscell doe numm dònn arrivom semper primm: l’è l’angol di apparenz! Fina da tosett ghe vivom denter, perchè, numm dònn semm minga bonn de fann a men, di illùsion: i e scoprissom, ghe giogom, i e quattomm. Semm bonn de vardà denter ai specc, semm bonn de entragh denter e de vegnin foeura. In quel canton lì cultura e poter conten nient, e gh’è nanca on òmm ch’el pòda gareggià con numm, in del noster angol!
Cerutti -E perchè?
Miranda -Perchè el ciapariss di gran legnad!
Cerutti - E l’è sicura de quel che la dis?
Miranda - Come son sicura che dovarissomm mai gareggià con l’omm domà in de l’angol de la realtà! Sariss on sbagli, e gròss!
Cerutti - Sbagli?
Miranda - Si, perchè la realtà l’è contra i dònn! La realtà l’è on assegn cont on zero in pù!
Cerutti - E allora lee la condanna tutt i dònn che gareggen con l’omm, che cerchen de comandà in politica, in de l’industria... i dònn minister, i dònn menager....
Miranda - Nò, nò! Mi condanni nissun. Mi, in ona certa manera, sont on esempi de dònna menager. Ma quest voeur minga dì che mi son minga prima de tutt ona dònna! Mi condanni nissun, ma certi stupidatt me vann minga giò!!!
Cerutti - Le sa che lee l’è ona dònna intelligenta?
Miranda - Che sviolinada!!! Sont o ghe pari?
Cerutti- Disi sul seri: lee l’è.... diversa! La riess a stufimm nò!
Miranda - El me fa diventà rossa!
Cerutti -Vedi minga el ross sul sò bel faccin.
Miranda -Fòrsi perchè el guarda da tròpp lontan.
Cerutti - La cred??? (e si avvicina)
Miranda - Adess l’è tròpp visin... (i due stanno per baciarsi quando entra Perelli)
Perelli -Scusi, ingegnere....
Miranda -(riprendendosi e facendo per uscire) Nò, nò, ch’el vegna, seri dree a andà.
Cerutti -Ottavio, va via. (A Miranda) Che la spetta on moment, per piasè.
Miranda -Pòdi nò: gh’hoo de preparà el disnà.
Cerutti - A dòpo, allora?
Miranda -A dòpo. (esce)

XVIII° SCENA
Cerutti e Perelli
Perelli - Ghe domandi scusa ancamò!
Cerutti -Te m’hee faa ona gaffe de quei...
Perelli - El soo, ingenger.
Cerutti -Se te voeuret?
Perelli - Vorevi ricordagh i impegn d’incoeu. (legge su un’agenda) Alle nove l’apertura della fiera. Alle 9,30 incontro con la delegazione araba per la consulenza alla costruzione del colorificio Assam; alle 10 incontro con il sottosegretario agli esteri.... (vede Cerutti assorto) Ingegnere!?!
Cerutti - Si? Va pùr innanz!
Perelli - Alle ore 10 incontro con il sottosegretario agli esteri per definire la questione delle esportazioni verso l’Indonesia.... Ah, desmentegavi. Ieri sera ha telefonato Cormolly da Boston, oggi pomeriggio sarà in fiera. Ah.... ha telefonaa anca la soa morosa... gh’hoo dii che l’era ciappaa a mett giò la relazion.... l’ha riciamaa pòcch fà, e gh’hoo dii che lù l’era già in fera!
Cerutti - T’hee faa benone!
Perelli - Alle ore 13, pranzo con il sottosegretario agli esteri. Poi alle 15 la sua relazione alla Conferenza sulle prospettive dello svilùppo industriale ceramico nel terzo mondo. Alle 19 incontro al Gallia Hotel......
Cerutti - Nò!
Perelli - Come nò? Scusi!
Cerutti - Rinvia subit l’incontro all’Hotel e l’appùntament per stasera.
Perelli -Come???
Cerutti - Stasera disni chì!
Perelli - Ch’el me scusa se ghe foo notà che fermass in on bus inscì, in de la soa posizion, l’è minga tròpp...
Cerutti - Ti preoccupes nò per mi e ascoltom: ti te confermet i dò stanz che gh’emm per tutta la fera; dòpo te ghe domandarett a la signorina Miranda de disnà con mi, stasera, in la mia stanza.
Perelli - Ma, ingegner, l’è nò che ghe da on poo tròppa confidenza a sta paisanotta. Con tutt i dònn ch’el gh’ha....
Cerutti - Oeuj, adess t’hee...
Perelli -Ch’el me scusa, ma mi parli per el sò ben! Lù el dev....
Cerutti - Mocchela de famm la predica e fa quell che t’hoo ordinaa de fà!
Perelli - (riluttante) E va ben, ingegner.
Cerutti -La macchina l’han giustada?
Perelli -Seri dree a desmentegass: Si!
Cerutti - Meno mal... adess va.
Perelli -Ch’el me scusa, pòdi domandagh ona ròbba?
Cerutti - Se gh’heet all’ari, stamattina? T’hee dormii desquattaa, stanott?
Perelli - Hoo dormii me on sciorett!
Cerutti -T’hee minga piasuu el giallo?
Perelli - L’è staa bellissim!
Cerutti - E allora?
Perelli - Hoo trovaa dò nuove standiste.
Cerutti - Ma ghe n’avevom minga assee?
Perelli - Ier sera hoo incontraa la dottoressa Antonella Poletti e l’è restada con mi tutta la nott...
Cerutti - In camera toa?
Perelli - Ch’el pensa! La gh’ha ona segretaria che la parla 7 lingui: anca l’arabo!
Cerutti - Damm a traa a mi: t’hee portaa ona dònna in camera toa?
Perelli -Si, ma l’è nò quell ch’el pensa lù, ingegner. L’è voeuna che ghe pias i gialli.
Cerutti - Ah, capissi: on’anima gemella!
Perelli - Insomma, emm parlaa e lee l’ha accettaa, pròpri per famm on piasè, a sta in di noster Stand! Podevi nò falla scappà!!!
Cerutti - E allora, còssa te voeuret de mi?
Perelli -El sò permess!
Cerutti - T’hee giamò faa tuttcòss ti!
Perelli - Allora l’è d’accord?
Cerutti - Ma sì, basta che te vegnet pù chì a rompom i scatol a mi!!!!

XIX SCENA
Antonella e Marisa
SALA DA PRANZO: I servi preparano la sala da pranzo. Sono irritati con Colombina che ha picchiato entramni. Siedono davanti all’armadio senza badarle. Lei, finito di apparecchiare la tavola, si avvicina, carezza la nuca prima all’uno e poi all’altro, i due si precipitano credendo che lei sia nascosta dietro l’armadio: gran zuccata e tenendosi la fronte i due escono ancora più impermalositi, seguiti da Colombina che fa loro il verso. Cambio di lùce. Antonella e Marisa entrano e siedono per fare colazione.
Marisa- Ma te see sicura che quell d’ier sera...
Antonella -Ottavio!
Marisa- Ottavio, va ben. Te se sicura ch’el t’ha nò tolt in gir? L’avarà minga faa per menatt in camera soa?
Antonella- Nò, perchè ghe seri giamò!
Marisa -Giamò?
Antonella-Si.
Marisa -Complimenti: quest el se ciama: perd minga temp!
Antonella -Infatti. Emm guardà telefilms de poliziott fina a i dò or de nott!
Marisa- E dòpo?
Antonella - E dòpo lù ghe l’ha fada pù e.... el s’è indormentaa!
Marisa -E ti?
Antonella -Me sont indormentada anca mi.
Marisa -In de la soa camera?
Antonella -Embè? Se gh’è denter de mal?
Marisa-Nient, nient! Inscì per tutta la nott..
Antonella-Hoo dormii!
Marisa -Domà quell?
Antonella -Domà quell?!? Eccola come te seet ti! Te penset subito al sesso. Nò, nient sesso, contenta?
Marisa - E stamattina?
Antonella -Me sont dessedada.
Marisa - Oh! Scoperta!
Antonella - Nò, nò, coperta. El m’aveva quattaa lù cont on plaid per minga famm ciappà fredd. E ti, doe l’è che te see stada?
Marisa A ballà!
Antonella -Te ghe l’heet on alibi? (entra Miranda)

XX° SCENA
Dette e Miranda
Miranda - Dormito bene, dottoressa? (Antonella sbuffa)
Marisa - Si, grazie.
Miranda - Ghe occorr on quajcòss d’alter, dottoressa?
Marisa -Nò, grazie, va ben inscì!
Miranda -Incoeu pranzen in albergo?
Marisa - Nò, mi e la mia segretaria mangiaremm in fera.
Miranda - E la cenna?
Marisa - El soo nò nancamò. L’ingegner l’è giamò vegnuu giò?
Miranda - Nò nancamò. Lee e la soa segretaria sono espositrici?
Marisa -Nò. Gh’hoo on’agenzia de relazion industriaj, e la mia segretaria....
Antonella -(scoppiando) Oooh basta con sta segretaria. Ti te seet nò ona dottoressa e mi son minga ona segretaria. Semm dò addetti ai repart e emm trovaa de lavorà pròpri iersera, e l’hoo trovaa mi, se de nò savevom nanca in che manera pagà el cunt.
Marisa - Stupida!
Antonella -Ooh sent, ghe n’hoo pien i orghen: la part de la segretaria gh’hoo semper de falla mi. Te l’hoo diit ier sera che ghe stavi pù.
Marisa - E t’hee cattaa foeura el mòment giust per dì che semm dò... dò...
Miranda - (intervenendo divertita) Disoccupaa!!!
Marisa -Grazie! E che figura ghe femm?
Antonella -Intanta mi, a l’Ottavio, gh’hoo dii che gh’hoo trè laurej!
Marisa -Ti te seet tutta scema!
Antonella - E che ti te see la mia segretaria e che te parlet 7 lingui, anca l’arabo!
Marisa -Ma còssa t’è vegnuu in ment?
Antonella -Hoo seguii el tò consili d’ier sera cont ona sostituzion de la vittima: da ti a mi!
Marisa -De la vittima, eh? A ti te pias i gialli, vera?
Antonella - Si, t’el seet, perchè?
Marisa - Perchè se incoeu on quajcòss el va stòrt, diman mattina, te trovarett el tò cadaver in la toa stanza!
Antonella -Te saret minga inrabida, vera?
Marisa -Sigura che sont inrabida! Proeuva a spiegamm come femm...
Antonella -T’el see mej de mi: l’idea l’era toa!
Marisa -Ma se parli appena appena l’italian?
Antonella -Oh sent, ranges: parla ambrosian! Mi i trè laurej gh’hoo nò de faj vedè!!!
Marisa - Ma porco scimpin: mi me sforzi de trà in pee on quajcòss a noster vantagg e ti, invece...
Miranda - Scusee, mi voeuri nò cascià denter el becch in di voster affari, a mi m’interessa nò chi sii e chi vorii vess, anzi me divertissi. L’è l’ing. Cerutti ch’el v’ha daa de lavorà?
Antonella -Si, in del sò repart.
Miranda - Quell dell’Unione Agenzie di Viaggio?
Antonella - Nò, lù l’è el President de l’Unione Fabbricanti Ceramiche & Co.
Miranda-Ceramica?
Marisa e Antonella - Ce-ra-mi-ca!
Miranda -(ride, ma poi ripensa al suo rappòrto con Cerutti)
Antonella - Perchè? Hoo trà in pee on quaj alter rebellòtt?
Miranda -Nò, nò. (fra sè) Stabiliment de ceramica, eh? (fòrte) Preoccupevess minga: nunn andaremm pù d’accord domà se me pagarii minga el cunt, per el rest, sont disponibilissima a regg el moccoll.

XXI° SCENA
Dette e Casati, poi Perelli
Casati -(entrando) Buongiorno, dottoressa.
Marisa -Ciao! Ah, la mia segretaria.
Antonella - Ancamò?
Casati (le da la mano) Lieto.
Miranda - Car el me scior Casati, vedi che l’ha giamò connossuu la dottoressa.
Casati- Si, pròpri ier sera. Al night! Emm cicciarà on poo su ona quantità de servizi che la soa azienda la podariss forni a la mia.
Miranda e Antonella (a Casati e Marisa) Che azienda?
Casati -(strizzando l’occhio a Miranda) Quella della ceramica!
Marisa (strizzando l’occhio a Antonella) Quella nel camp di servizi igienich.. si.... quella che ti te gh’heet el 5%.
Antonella -El 5% l’è tròpp pòcch!
Marisa -L’azienda l’hoo inventada mi e gh’hoo diritto alla maggioranza!
Casati -La dottoressa la gh’ha reson. Se l’ha inventada lee, l’azienda!!! Ma la vedarà che faremm fruttà anca el sò 5%!
Antonella -( A Marisa) Ah nò!
Miranda -E ch’el me disa, scior Casati, ma el gh’aveva minga l’intenzion de comperà on Grand Hotel a Milan o zone limitrofe? L’ha giamò cambiaa idea?
Casati -Nò nò, hoo minga cambiaa idea: aspetti domà ch’el mè socio el se decida. Lee la capiss: intanta ch’aspetti per l’Hotel, pòdi minga lassà indree i alter gir che gh’hoo in pee!
Miranda - Son contenta che la pensa inscì: se fudessi el sò socio el m’avariss tiraa via on bell pes dal stomich! (sparecchia la tavola)
Casati - Allora? Voeuromm andà?
Marisa -Doe?
Casati - A la fera, nò?
Antonella -Me dispias, ma siamo allo stand dell’ing. Cerutti come...
Marisa - Ospiti, per tutt el dì! S’el voeur podomm rivedess stasera.
Perelli -(entra e parla con Miranda) L’ingegnere intende prenotare le due camere per tutto il resto della Fiera!
Miranda -Me fa piasè!
Perelli - Ah! el m’ha anca di de domandagh se la voeur disnà su in de lù, stasera!
Miranda -Ah sì? El ghe disa che accetti.
Perelli- Riferirò!
Antonella - Buondì, Ottavio.
Perelli -Buon dì. (sottovoce ad Antonella) Dòpo te devet dimm chi l’era l’assassin de l’ultim giallo.
Antonella - Va ben. Te presenti Marisa.
Perelli -Ah! Good morning... guten tag.... buenas dias... bonjour...e domandi scusa se son minga bon de digh “buondì” in tutt i lingui che lee la conoss!
Marisa - Quand se parla on bon meneghin, se parla la pùssee bella lingua del mond!
Perelli - Antonella la m’ha parlaa tanto ben de lee!
Marisa -El soo, dovevi strangolalla prima.
Perelli - Se la dis?
Antonella - Nient, nient! (a Marisa) Te voeuret moccala lì?
Perelli -Lei ci sarà di grande aiuto: con tutt i arabi che dev rivà...
Marisa - Benone!
Perelli - La sarà contenta de parlà on poo arabo, tant per tegniss in esercizzi.
Casati -Perchè? Lee la conoss l’arabo?
Marisa -Ona conoscenza scolastica.
Antonella -Sì, l’è vera, l’è vera! La parla mej el giappones!
Marisa -El giappones nò, eh?
Antonella -Marisa, la mia segretaria l’è tròpp modesta.
Casati -Come segretaria?
Marisa (tirandolo da parte) Ogni tant ghe concedi de cambià i gradi: ghe fa ben alla psiche. Damm corda!
Casati -Ma i lingui: l’arabo, el giappones...
Marisa - I e conoss lee.
Casati -E l’Ottavio?
Marisa -L’ing. Cerutti el sa tutt, e anca l’Ottavio.
Casati - Ah sì? Però l’è bravo a fing!
Perelli -Allora, menom i boccol? L’ingegner el vegnarà pùssee tardi.
Marisa - (a Ottavio) Soo nò se se conossov. Te presenti el scior Casati: anche lùi del ramo
Perelli - Ah si? Piasè. Ottavio Perelli.
Casati - Piacere. (si danno la mano) Se permettov ve doo on passagg fin a la Fera.
Marisa - Accetti volentera.
Perelli - Me dispias, ma hoo giamò ciamaa on tassì.
Casati - Basta disdill!
Perelli - Pòdi nò.
Antonella - Femm inscì: vialter duu andii innanz e nunch ve vegnomm adree col tassì.
Casati - Ottima idea. Andemm! (i 4 via. Entra Luisin che toglie la tovaglia. Arriva Cerutti).

XXII° SCENA
Luigi e Cerutti
Cerutti - Cameriere?
Luigi-Si?
Cerutti -Pòdi domandagh on piasè a titol personal?
Luigi- Ch’el domanda pùr.
Cerutti -Lù l’è semper a strett contatt con la signorina Miranda.
Luigi -Quest l’è pòcch ma l’è sicur!
Cerutti -Devi ammett che ier sera me son sbagliaa su de lee: l’è ona dònna fantastica!! Mi me senti in colpa e voraria riparà.
Luigi- Va ben: ghe portaroo i sò scus.
Cerutti - Nò, nò, l’è minga quest el piasè che vorevi domandagh.
Luigi - Ah nò?
Cerutti -Nò, con la Miranda me son giamò scusaa de per mi.
Luigi -E allora?
Cerutti- Lù, ch’el gh’è visin tutt el di, el conosserà i sò gust, i sò desideri.... Insomma mi voraria fagh on regal e lù dev dimm còssa regalagh.
Luigi - Miii?!?
Cerutti - Si, perchè? Ghe par strano?
Luigi - Pensi che lù el se sia taccaa a ona bròcca sgalada!
Cerutti -Ch’el me disa minga de nò: la farà nò per nagòtta! Però me raccomandi citto mosca! La dev vess ona sorpresa!
Luigi -Ch’el staga tranquill!
Cerutti- Benone! Voeuri minga regalagh el solit mazz de ros ross. Superato!!
Luigi -Già, superato! Miranda merita di più!
Cerutti - Son content che anca lù la pensa come mi. Ma come l’ha faa a vivigh visin tutt i dì e a minga innamorass de lee??
Luigi -L’è quell che me domandi semper anca mi! (i due ridono)
Cerutti - E allora, s’el me consiglia?
Luigi - L’ultim ganivell el gh’ha regalaa ona pelliccia.
Cerutti -Ona pelliccia?
Luigi - E l’ha spenduu.... me par... trii milioni!
Cerutti -Ah!! Hoo capii. Grazie! (estrae il portafoglio)
Luigi -Nò, voeuri nient! Mi m’accontenti de vedè felice Miranda. (Luisin esce visibilmente alterato lasciando Cerutti di stucco. Spilletti che nascosto aveva sentito tutto, affronta l’ingegnere)

XXIII° SCENA
Cerutti e Spilletti
Spilletti -Ingegner, a che gioeugh giogom?
Cerutti -Ch’el scusa....
Spilletti -Ch’el faga minga finta de capì nò! Perchè el voeur fagh on regal?
Cerutti -Perchè... perchè me sont accort d’avella maltrattada on poo tròpp ier sera!!
Spilletti- A mi m’interessa nò. Lù el dev regalagh on bell nagòtta!!!
Cerutti - Ghe par minga de esagerà? Ch’el se faga i affari sò e ch’el me lassa in pas!!
Spilletti-E nò, car el mè ingegner! El crederà minga de liquidamm inscì? Se quel pistòla del Casati l’è content de la situazion, a mi la me va minga ben, ma nanca on ciccin! Mi ami Miranda e pòdi minga permett che la se colpiss ai spall! Mi ghe disaroo tuttcòss!
Cerutti -Ma l’è minga inscì che serom d’accord!!
Spilletti -L’è lù che rispetta minga i accord. E poeu mi i avevi accettaa perchè tormentaa de vialter duu. E stanott, per el rimors, hoo minga saraa on oeucc: e se Miranda l’avess capii tuttcòss? La m’avaria casciaa via subit da l’albergo... la m’avaria pù faa credit... E mi sont indree de dù settiman cont el cunt de pagà!
Cerutti -Capissi: el sò problema l’è de sopravvivenza.
Spilletti -Hoo decis: ghe disaroo tuttcòss!
Cerutti- (facendo un passo indietro) Prego via libera!
Spilletti -Ah!!! El voeur sfidamm!!! ....E mi voo!!!
Cerutti -Ch’el se ferma on mòment: quanto ghe occorr a la soa coscenza per tormentall pù?
Spilletti- El voeur pagamm?
Cerutti - S’el voeur?
Spilletti -S’el voeur pagamm, voeur di che con Miranda el voeur nò giogà.... Magari l’è innamoraa....
Cerutti - Hoo domà faa ona scommessa e voeuri vincella. S’el voeur?
Spilletti -El pensa de compramm? Mai. Io non mi vendo!!
Cerutti - Com’el voeur lù!
Spilletti - Però ... s’el voraria pagamm i arrettraa de l’albergo....
Cerutti -Capissi.
Spilletti- La ròbba la sariss diversa. Non potrei oppormi!
Cerutti -Va ben, ghe pagheroo i arrettraa!
Spilletti -Subit, e cont on assegn!
Cerutti -Subit.
Spilletti -E dò... nò! femm trè settiman anticipaa!
Cerutti -E pagaroo anca i trè settiman anticipaa!
Spilletti -E allora pòdi minga opponomm se lù el voeur fagh on regal a Miranda.
Cerutti -Hoo capii, quanto l’è?
Spilletti - Settantamila per trentacinq fa... duemilioni e quattrocento cinquanta mila. 2 milioni e mezz per fà cifra tonda!
Cerutti -(verga l’assegno) Ecco faa. AH, ancamò on piasè! Ch’el vaga foeura di ball che mi voeuri pù vedell! (Cerutti via rapido mentre Spilletti intasca velocemente l’assegno)



FINE II° ATTO







III° ATTO


XXIV° SCENA
Miranda e Cerutti
INGRESSO - Ingresso già pronto. Colombina sta sistemando il registro. I servi con un telo bianco finalmente la incappùcciano e la portano via. Entra Miranda. Cambio di luce. Entra Cerutti alle spalle di Miranda.
Miranda-Ah!
Cerutti -L’hoo fada stremì?
Miranda -El spettavi nò inscì prest. El disnà l’è nancamò pront, voo via subit.
Cerutti -Nò, per piaseè. Che la staga chì, ma nò inscì lontana. Stamattina....
Miranda -Stamattina hoo sbagliaa e ghe domandi scusa!
Cerutti -Come l’è malmostosa!!! Se ghe sont inscì antipatich, perchè l’ha accettaa de disnà con mi?
Miranda -Per cortesia, e poeu per sciarì ona certa faccenda.
Cerutti - (sospettoso) Che faccenda?
Miranda -Le savarà stasera!
Cerutti -A proposit d’iersera?
Miranda -(non risponde)
Cerutti -Si, el soo, son staa villan.... e ... che la cerca minga de tirà sù on mur fra de nun che ormai el gh’è pù. Che la cerca nò de scappamm... che la se ferma... che la me scolta... per piasè!
Miranda -Eccol accontentaa! (siede) Ch’el disa.
Cerutti -Lee... la m’è nò indifferenta!
Miranda -El ricomincia a toeumm in gir?
Cerutti - Ma nanca per sogn! Dòpo stamattina, hoo pensaa a lee tutt el dì. Vedevi minga l’ora de rivedella. Riessivi nò a capì perchè, anca con tutt el lavorà che gh’avevi in pee, gh’avevi semper lee in del coo e podevi nò tirassela via de la ment. Allora hoo capii e me son decis!
Miranda -A fà còssa?
Cerutti - Vorevi dighel stasera a tavola, ma l’è mej che gh’el disi subit: sont decis a fà ona ròbba che fin adess hoo mai nanca lontanament pensaa (le prende le mani. Miranda si alza) Miranda, la voeur sposamm?
Miranda -Coss’èèèè???
Cerutti -La voeur sposamm?
Miranda -Mi.. sposall lù?
Cerutti - Si! Perchè? Ghe par strano?
Miranda -Nò, nò, l’è minga strano. L’è.... logich! Anca...
Cerutti- Anca?....
Miranda -Anca se savaria nò immaginall...
Cerutti -Immaginamm come?
Miranda - Immaginall lù chì, in sto albergo chì.
Cerutti -La dev nò immaginass chi ròbb chì, perchè lee la vegnarà via con mi. La gh’avarà pù problema. Invece de servì, la sarà servida. La starà semper con mi. Se spostaremm semper, viaggaremm, gireremm el mond....
Miranda- Come in ona bella fiaba?
Cerutti - Si, s’el paragon el serviss a fagh capì come staremm.
Miranda -Nò, el paragon el me serviss a mi per famm tegnì in ment che questa l’è la mia reggia e che el principe azzurro, sia chi che sia, a sposamm mi el dovarà eredità sto sit chì, che l’era la reggia de mè pader!
Cerutti .Ma la pò nò pensa sul seri a chi ròbb chi!!
Miranda -Adess son serissima. Per la mia fiaba gh’è nissun alter lieto fine! (fa per andare)
Cerutti- Nò. Che la spetta. Che la vaga minga nancamò via. (le mette un bracciale d’oro) Per famm perdonà de la mia scortesia d’ier sera!
Miranda- S’el fa?
Cerutti - Ghe pias? L’è sò!
Miranda -Nò, el voeuri nò.
Cerutti- Citto! Che la pensa a la mia proposta. La ghe pensa. La me darà risposta stasera a zenna!
Miranda- E va ben. Stasera a zenna! (Cerutti esce e Miranda lo segue. Marisa rientra dalla fiera. E’ nervosa, si accende una sigaretta. Antonella entra tutta contenta)

XXV° SCENA
Antonella e Marisa
Antonella -Come te steet? Te se sentet pùssee ben?
Marisa -Perchè? Come dovaria sentimm?
Antonella - El soo nò: te see stada tutt’incoeu sarada su in del cess! Te fasevet minga in temp a rivà al stand, che te ripartivet de corsa!
Marisa -Anca questa la metti sul tò cunt!
Antonella -Ma se ti te see stada mal tutt’el dì, còssa ghe entri mi?
Marisa -Si, stada mal!...!.... E che figura fasevi a stà lì in del stand cont in gir client arabi, giappones, ingles e tedesch senza savè ona parola de la soa lingua, dòpo tutta la pùbblicità che ti te m’avevet faa eh? Che figura fasevi?
Antonella -Allora al cess te gh’andavet pròpri perchè ....... (ride)
Marisa -Si, rid ti, rid che la mamma la te fa i gnòcch!!
Antonella-Si, si, si che bell!!!
Marisa -Ma va se l’è scema questa chì!!!
Antonella - E se te fasevet al cess, per tutt el temp che te see stada là?
Marisa- Hoo studiaa el sistema de coppatt senza destà sospett!!
Antonella -Dai, cunta su: se te fasevet?
Marisa - Seri settada giò a legg! Avaroo leggiuu i stess articol ona vintena de volt, cont i inservient che faseven duu oeucc inscì tutt i volt che me vedeven passà! Per minga faj pensà mal, ogni tant che fasevi dà la carta igienica e ghe rusavi on quaj mila!.... T’èl chì el risultaa! (estrae dalla borsa numerosi rotoli di carta igienica)
Antonella- Te podevet nò lassala là?
Marisa- Con quell che la m’è costada?
Antonella -Però te see senza fantasia: te podevet andà foeura a fà duu pass!
Marisa -Sicura. Inscì magari incontravi i client ch’avevi scantonaa o l’ingegner cont ona quaj delegazion straniera o, pesg ancamò, quella faina del Perell, antipatich me on ghisa terron!!
Antonella - Mocchella de parlà mal de l’Ottavio! L’è staa inscì gentil con numm!
Maris -T’el raccomadni, quel ....
Antonella -Marisa!!!
Marisa - Mi ghe la foo nò a andà avanti inscì per alter trii dì. Mi voo a cà!
Antonella -Come a cà? Te gh’avarissett el coragg de lassamm chì de per mi?
Marisa -Si!
Antonella - E l’ingegner, s’el disarà?
Marisa -Rangett!
Antonella -E... el lavorà?
Marisa - Cara dottoressa, si cerchi un’altra segretaria esperta in lingue: io mi licenzio! O se nò, che la ciappa come segretari quell ballabiott d’on Ottavio, inscì te gh’avarett anca el contorno de verdura! Ohhh! De chì a on poo, s’cioppi!!
Antonella - Inrabissett nò! Te la foo fa a ti, la part de la dottoressa!
Marisa -Ma sicura! Adesso voo de l’ingegner e ghe disi: “ Caro ingegnere, ci spiace, ma in questa commedia ci siamo assegnati le parti sbagliate: Antonella è la mia segretaria, non io la sua! Lei conosce quattordici lingue, anzi quindes, anca el brianzoeu”!
Antonella-Ti te see semper la solita esagerada! (entra Casati)

XXVI° SCENA
Dette e Casati
Casati - Cara dottoressa, come te stee?
Marisa -Cara el mè Casaa, ti te see l’unich che me capiss!
Casati -Allora te stee pùssee ben?
Marisa -Perchè?
Casati-T’hoo cercaa tutt incoeu, ma la toa segretaria la me diseva semper che ti te seret in bagn! Credevi che te fudessett rabbiada con mi!
Marisa -L’è quella rembambida chì che l’ha ciappaa Roma per toma! In tutt i maner hoo decis de tornà a cà stasera
Casati -Ma dovevom minga parlà per quella esposizion che....
Marisa -Me par minga el caso.
Antonella - E perchè nò?
Casati- Te vedet? La toa segretaria l’è pùssee pratica. Ne parlaremm stasera a cenna. Hoo giamò prenotaa in on localin sul lagh....
Antonella -Molto gentile! Vegnaremm volentera.
Marisa -Mi, andaroo volentera! Lee, signorina Poletti l’andarà a preparà i valis!
Antonella - Ma....
Marisa -Ma on ostrega! Se la voeur lavorà ancamò insemma a mi, che la sia pronta per quand torni indree! (Antonella si avvia indispettita) E che la tira su la soa carta igienica. (Antonella esegue) e che la se scusa con l’ing. Cerutti per la nostra partenza. (Antonella esce mentre entra Spilletti, al quale molla un rotolo di carta igienica) 



XXVII° SCENA
Spilletti, Marisa e Casati.
Spilletti -Sera, dottoressa.
Marisa - Vemm a disnà sul lagh. El voeur vegnì con nun?
Casati -Se voeur pagà el professor, mi gh’hoo nient al contrari.
Spilletti -Men spirit e cambiom che l’assegn chì , se te podet!
Casati - On assegn, ti???
Spilletti - Perchè? Te par strano?
Casati - Per lo men rar! Pronto (Spilletti gli dà l’assegno) Eeehh!?! Me dispias ma gh’hoo minga tutt sto liquid adree! (vedendo la firma) On mòment, ma questa l’è....
Spilletti -(gli toglie l’assegno di mano) On assegn da 2 milioni e mezz in anticip per on concert che gh’hoo de tegnì tra quindes dì alla Piccola Scala.
Marisa - Complimenti. (a Casati) Voo a dass ona rinfrescada e torni subit!
Casati - Fa pùr con comod. Te spetti e intenti scambi dò parol cont el me amis professor. (Marisa esce. Casati agguanta Spilletti) Come te feet a avegh quell’assegn lì?
Spilletti -Te credet de avegh i danee domà ti?
Casati -Fa nò el pisquano! Quella lì l’è la firma dell’ingegner Cerutti. Se gh’avii in pee?
Spilletti - On patto di non aggressione!
Casati - Parla ciar!
Spilletti -L’è ciar! L’ingegner el s’è innamoraa de Miranda, ma l’ha capii che mi son l’unich, pùssee grand e terribil concorrent e l’ha cercaa de corrompom !
Casati - Tutt ball!
Spilletti - E allora troeuvela ti la spiegazione! Però mi, a vess in ti, andaria minga foeura stasera. Voraria nò perd la scenna quand Miranda la rifuderà de sposà l’ingegner, per sposamm mi!
Casati - Te gh’hee pròpri voeuja de contà stupidatt!
Spilletti -Rid, rid adess che dòpo.... (esce e Casati resta solo)

XXVIII° SCENA
Casati e Luigi
Casati - Te voeuret vedè che quell pioeucc lì el gh’ha reson? Se de nò l’assegn.......? Te voeuret vedè che l’ingegner el s’è innamoraa de bon? Cameriere? (entra Luisin)
Luigi -Si?
Casati - Foo ancamò in temp a ordinà el disnà per stasera?
Luigi -Verament el sariss on poo tardi, ma vedaroo de fà el possibil!
Casati - Per el menù ch’el pensa lù, domà ch’el prepara per duu! (gli da 10
mila lire)
Luigi -Fra mezz’ora l’è in tavola. (escono. Entra Miranda e dòpo Spilletti)

XXIX° SCENA
Miranda e Spilletti
Spilletti -Psst! Miranda, MIranda!
Miranda - (che traffica dietro il bancone) Se gh’è?
Spilletti - Che la parla sottvos!
Miranda - Semm minga in gesa!
Spilletti -Ssst! Me sent nissun? (controlla le porte)
Miranda- Oh, che la pienta lì de fà el 007! Se gh’è?
Spilletti -Che la se fida nò del Cerutti.
Miranda - De Cerutti? E perchè?
Spilletti -Pòdi nò dighell, se de nò l’avaria giamò dii! Ghe disi appena: la se fida nò!
Miranda - E nò! Lù adess el dev dimm perchè devi minga fidass de l’ingegner!
Spilletti -(mentre Miranda lo fa sedere) Hoo dii che pòdi nò parlà: a parlà mancaria de parola!
Miranda -De parola a chi?
Spilletti - Insomma, mi son chì per vuttalla e lee la me fa el III grado.
Miranda - Bell’aiutt!
Spilletti - Hoo di che podì nò parlà... per adess!
Miranda - (si mette a sedere vicino a lùi, accattivante) Ma si ch’el pò parlà. Su, che me le disa: ghe saroo riconoscenta.
Spilletti-Riconoscenta?
Miranda -Riconoscenta!
Spilletti -Riconoscenta riconoscenta?
Miranda -Riconoscenta riconoscenta!
Spilletti - Riconoscenta come?
Miranda - Maah! Podaria riconsiderà la soa proposta. Dai, ch’el me disa còssa ghe entra el Cerutti.... Perchè devi nò fidass de lù?
Spilletti - (combattuto) Perchè......
Miranda - Perchè?......
Spilletti -O SIgnor, come foo a dighel! Quei là picchen!
Miranda -Quei là? Allora gh’è nò domà l’ingegner?
Spilletti -Nò!
Miranda -E chi hinn?
Spilletti -Nò, nò, nò, quest pòdi nò dill... Però l’è ona persona che lee la conoss ben... vun che viv chì, in albergo!
Miranda -Casati?!?
Spilletti -Mi l’hoo minga dii!
Miranda -Casati in ona ròbba tra mi e el Cerutti.....
Spilletti - Pòdi dì pù nient! Che la insista nò.
Miranda - (si alza) Beh, se l’è inscì... insisti nò. Arrivederci.
Spilletti - Come, arrivederci?
Miranda -Arrivederci. Insisti nò.
Spilletti -E... la voeur pù savè?
Miranda -Nò, nò, se capiss subit che l’è ona ròbba che lù el pò minga dimm; se de nò me l’avariss giamò dida.
Spilletti - E chi l’ha dii che pòdi nò dilla?
Miranda - Che l’insista nò! Quei la picchen! E poeu voeuri nò vess accusada de sforzà la gent.
Spilletti -L’è quest che la pensa de mi?
Miranda -Nò,nò, e poeu de fà di promess che soo nò quand podaroo mantegnì!
Spilletti -Ma mi voeuri nagòtta in cambi!
Miranda -Nò, me dispass. L’è ona ròbba confidenzial e mi voeuri nò savella!
Spilletti - E invece lee la dev savell! Perchè el Casaa e el Cerutti hann scommettuu che lee la se sariss innamorada de lù!
Miranda - Lù, chi?
Spilletti -Cerutti. Si, el contrari de quel che ghì’è success a la locandiera!
Miranda -La locandiera?!?
Spilletti -Si, la locandiera del Goldoni... che la pensa a la situazion!
Miranda -Ah! Inscì....
Spilletti -L’è tutta ona messa in scena. El Cerutti l’ha fingiuu de vess rabbiaa domà per taccà botton. El gh’ha faa el fil domà per portalla in lett.
Miranda - Adess capissi.....
Spilletti -(indica il polso di Miranda) Anca el regal che la gh’ha al pols... Lù el dis che il fatto fisico non lo interessa, ma mi son convint del contrari.
Miranda - E lù, come l’ha faa a savell?
Spilletti -Voreven tiramm denter anca mi in del gioeugh! Ma mi nò eh? Mi gh’hoo cantaa sul mus! Gh’hoo dii “Provii, e mi ghe disaroo tusscòss!”
Miranda -E l’è vegnuu subit a avvertimm.
Spilletti - Subit nò. Vorevi prima vedè se gh’aveven el coragg..... Ma dòpo, quand hoo vist che lee.... insomma hoo pù resistii!
Miranda -Ma se l’era vegnuu chi apposta, perchè el voreva dimm nient?
Spilletti -Vorevi minga impressionalla!
Miranda -L’è pròpri on amis, sensibil e delicaa! Grazie per l’informazion!
Spilletti - E la riconoscenza?
Miranda -Còssa?
Spilletti -La m’ha promiss che la sariss stada molto riconoscente se..... anzi: riconoscente riconoscente!
Miranda -E la sont. Grazie!
Spilletti - Tutt chì? Ma mi gh’hoo dii....
Miranda -Cara el mè Spilletti, mi vorevi savè nagòtta. L’è staa lù che l’ha vorsuu dimmel per forza. El se ricorda pù? Su, adess ch’el me lassa lavorà.
Spilletti - (beffato) E va ben, voo. Ah! Me desmentegavi ona piccola formalità: il pagamento degli arretrati! (estrae l’assegno)
Miranda -(glielo porta via di mano) El gh’ha i danee?!?!
Spilletti -Si!
Miranda (sopresa) On assegn del Cerutti?
Spilletti - On prestito sulla parola.
Miranda- Ah! Allora andemm de là che femm i cunt. (escono e subito entra Luigi e poi Ottavio Perelli)


XXX° SCENA
Luigi e Perelli
Perelli -El permett ona parola?
Luigi - Ch’el disa.
Perelli -Lù el me par ona personna intelligenta.
Luigi -Gh’hoo de fà on esam per assicurall?
Perelli -On poo pùssee d’educazion!
Luigi -On poo men de leccheria!
Perelli -E va ben! La signorina Miranda l’è adree a faggh on fil de l’ostrega all’ingegner e lù par ch’el ghe stà.
Luigi -Hinn minga affari mè!
Perelli -Ma hinn i mè, s’el permett! Mi gh’hoo de vigilà sull’ingegner e voeuri nò ch’el se compremetta per.... insomma lù el me capiss! Da quand l’è chì denter l’ha perduu el coo: el trascura i sò interess, el manda a mont affari... Par quasi che l’abbien striaa!!
Luigi -Lù el pensa che sto albergo el sia on covo de strij?
Perelli - Ch’el cerca de capimm, e senza scherzaggh a sora! L’è però vera che in sto albergo tira on’aria strana. Per fòrtuna me son salvaa in temp!
Luigi -E mi còssa ghe entri?
Perelli - Lù de sicur l’è in confidenza con la padrona. Gh’el ghe disa de moccalla de fà la spitinfia!
Luigi -Mi pensi che lù el ghe daga tròppa importanza ai apparenz, credi nò che l’ingegner e la padrona....
Perelli- Stasera disnen insemma in la soa stanza, el gh’ha regalaa on braccial de sett milion e el gh’ha daa duu milioni e mezz al Spillett, de sicur per desfesciall! E questi hinn apparenz? Chichinscì hinn tutti schiavetti de la Miranda, tutti, ..... e lù per primm!
Luigi -Alt! Adess basta! L’ha giamò parlaa tròpp! Foeura di scatol!
Perelli -Pùssee che volentera! (esce e incrocia Miranda sorridente)

XXXI° SCENA
Luigi e Miranda
Miranda - Dai che devom preparà el disnà. S’el voreva, el balabiott? El m’ha daa on’oggiada.... Beh? Te rispondet nò? Te fee ancamò el bel tenebroso?
Luigi - El bel tenebroso l’è stuff de fà la part del pirla!
Miranda -Te gh’heet voeuja de taccà lit?
Luigi -Nò! Mi e ti emm finii de taccà lit!! (amareggiato) Me dispias domà d’ona ròbba: de la fiducia che gh’avevi in ti, anca se seri pien de dubbi. Me son sbagliaa! Se t’en fee ti de vun me mi? Ti te pùntet in alt. Avanti, va! Mi te lassi libera. Voo via!
Miranda -Te voeuret andà via?
Luigi -Si!
Miranda-Via dall’albergo? Inscì, senza ona spiegazion..senza on preavvis..
Luigi - De preavvis te n’hoo daa infin tròpp! L’è finida!
Miranda- E allora va, va via! Còssa m’en foo d’on muson come el tò, bon domà de fa incazzà i client, ch’el scherza mai. Gelos de quand ridi, de quand parli, de quand respiri!!! Va pùr via, se te fa piasè! Anca subit! (Luigi toglie il grembiule e fa per andare) Prima però te me diset el perchè! Voeuri savè el motiv!
Luigi - Nissun e tutti!
Miranda - E nò! Adess te svoiet el sacch. Tròppa comoda. Lù el gh’ha la lùna, el fa i caprizzi e poeu e se degna nanca de dì cos’el gh’ha!
Luigi -Risparmies la commedia, tant oramai me inrabissi pù. Comunque, se te voeuret savè el motiv, presto detto: ti e l’ingegner!
Miranda- Tutt chì?
Luigi - Ah, l’è anca pòcch? Scusom se v’hoo minga trovà a lett insemma!
Miranda- Come te see volgare!
Luigi -Si. Domà a parol, mi!
Miranda- E va ben, l’è giust che t’el sappiett. Son nò mi che ghe fa el fil, l’è lù che me le fa a mi. E te set el perchè? Per famm innamorà!
Luigi -In quest, almen, el gh’ha avuu pùssee fòrtuna de mi.
Miranda - Ma le fa apposta, per vendicass de Mirandolina, la locandiera... ma come foo a spiegatt.... el voeur dimostrà che lù el pò fa innamorà tutt i dònn ch’el voeur.
Luigi -Che bella storia te seet adree a inventà!!
Miranda -Si, anca mi son stada al gioeugh. Ma el soo ben che l’è nò innamoraa de mi. Pensa ch’el m’ha domandaa de sposall! Per famm borlà denter! Ma l’è domà on gioeugh, ona scommessa!
Luigi -E l’è per gioeugh che stasera dovii disnà insemma!
Miranda -Si!
Luigi -De per vialter, in camera soa!
Miranda -Si.
Luigi - E magari te pretendevet che mi ve servissi vini D.O.C. italian e champagne frances!
Miranda- Infatti te l’avaria domandaa. Fa part del gioeugh, ma dòpo gh’avariom riduu sora insemma!
Luigi - Te see che ridad! (le prende il polso) Fa part del gioeugh anca quest?
Miranda -Quest chì? Bell, vera? On robettin de bigiotteria.
Luigi -Bigiotteria! Eggià, el costa appena 7 milioni! El sarà almen laccaa!!
Miranda -(sorpresa) Sett milioni?!?!
Luigi -E duu milioni e mezz gh’i ha daa a Spillett per pù statt attorna!
Miranda - Ma allora quell’assegn....
Luigi -Però gh’hoo de ammett ona ròbba: i tò quotazion sul mercaa hinn aumentaa; da una pelliccetta che la vararà si e nò mezz milion, in ona giornada te see passada a noeuv milion e mezz! Complimenti e auguri!
Miranda -Nò, spetta on mòment! L’è nò come te penset ti. Mi savevi nagòtta de tutt quest... Aspetta!! (esasperata, piangendo) E va, va via! Ne troeuvi mila de camerier, come e mej de ti! Va via. t’hoo dii! (esce di corsa piangendo, lasciando Luigi di stucco. Subito dòpo entra Spilletti)

XXXII° SCENA
Spilletti e Luigi
Spilletti -Cameriere? Hoo ordinaa pòcch fa la cenna a la signorina Miranda. La gh’ha dii nagòtta?
Luigi -Se l’ha ordinaa a la Miranda, ch’el se rangia con lee!
Spilletti -Oeuj, giovinott! L’è la manera de rispond?
Luigi -La manera adatta a on pistòla come lù!
Spilletti -Villan! Quand avaroo sposaa Miranda, el faroo licenzià!
Luigi -El riva tardi. Già fatto!
Spilletti -Soo nò còssa me tegna dal daggh ona bella lezion!
Luigi -(minaccioso) La soa vigliaccheria! (Spilletti fugge e si scontra con Cerutti che sta entrando)

XXIII° SCENA
Cerutti e Luigi, poi Perelli
Cerutti -Ch’el visa Miranda che la spetti su!
Luigi -Nò!
Cerutti -Come?
Luigi-L’ha capii ben! Nò!
Cerutti -Ma le sa che l’è on bel maleducaa?
Luigi -Si, el soo! Me dispias appena che pòdi minga dimostragh de vess anca violent e aggressiv! (Luigi esce infuriato. Entra Perelli)
Perelli -Ha telefonaa la signorina Miranda in camera per avvertill che la pò nò disnà con lù.
Cerutti -E perchè?
Perelli - Mal de coo! Ch’el me daga a trà, ingegner, ch’el lassa perd!
Cerutti -Ottavio, se me sbagli nò, te l’hoo giamò dii: fatt i affari tò!
Perelli-Ma el capiss nò che quella lì la voeur domà ciucciagh foeura di gran danee e basta! Incoeu l’ha saltaa duu impegn, l’ha nancamò de preparà la conferenza de doman! Ch’el molla tuttcòss, andemm al Gallia!
Cerutti -Piantala, Ottavio! Mi te ringrazi de la toa devozion, ma oramai hoo decis, e pensi che el mal de coo el gh’abbia on alter scopo. (esce seguito da Perelli. Entrano Spilletti, Casati e Marisa)

XXXIV° SCENA
Spilletti, Casati, Marisa
Marisa - Capii? La doveva disnà con lù e l’ha disdettaa!
Spilletti -Mi ama!
Casati- E perchè la gh’ha nancamò de vegnì a dittell?
Spilletti -Question de temp! Mi son bon de aspettà.
Marisa -E adess doe l’è?
Casati- El sarà adree a cercà Miranda.
Marisa -Sto rebelòtt el m’ha miss adoss ona curiusità....
Casati - Son curios anca mì de vedè me la va a finì. E poeu gh’è in ball la scommessa. Andemm a vedè!
Marisa -Andemm (a Spilletti) Lù el ven nò?
Spilletti- Nò. Mi gh’ho minga motiv de vess curios. Mi son sicur. Miranda la vegnarà in de mi. Tutto previsto! (avviandosi verso la cucina) Camerier, e la mia cenna? El voeur famm inrabì in sul seri? (Spilletti esce seguito da Casati e Marisa. Entra Miranda inseguita da Cerutti)

XXXV° SCENA
Miranda e Cerutti
Cerutti -Perchè l’ha refudà el mè invito?
Miranda -M’andava pù de vegnì!
Cerutti - Gh’è staa quajcòss o on quajvun a dagh fastidi?
Miranda - Nient. nient!
Cerutti -Gh’han fòrsi cuntà ona quai balla su de mi che gh’ha faa cambià idea?
Miranda -Nò, nò.
Cerutti - Su, avanti, che me le disa. Gh’è on quajcòss?
Miranda -Nient, ghe disi!
Cerutti - Nò, l’è minga vera!
Miranda -Se ghe disi de nò, perchè el va adree a insist?
Cerutti -La dis de nò, però la se comporta come se ghe fudess on quajcòss.
Miranda -Come dovarissi comportamm?
Cerutti -Come ier sera, come stamattina, come prima...
Miranda- Prima savevi nò....
Cerutti- Còssa?
Miranda-Nient. nient!
Cerutti - Che la me guarda in di oeucc: còssa?
Miranda -Perchè el me tòrtura in sta manera?
Cerutti -Lee la gh’ha i oeucc ross, l’ha piangiuu!
Miranda- Hoo pelaa la scigolla!
Cerutti - Quand?
Miranda -Des minut fa!
Cerutti -(le prende le mani e annusa) Senti nò l’odor.
Miranda -Me son lavada i man con la savonetta profumada.
Cerutti -Perchè la voeur scappamm? S’è success che la saveva nò e che adess la sa?
Miranda - Mi scappi de nissun. E poeu ch’el me lassa stà! Coss’el voeur on òmm come lù da ona dònna come mi? Ona dònna che la pò daggh nagòtta.
Cerutti - E se mi ghe disessi invece...
Miranda -Ch’el disa nagòtta!
Cerutti - E mi inveci voeuri dittel. Voeuri che t’el sappiett: io ti amo!
Miranda -(allontanandosi da lùi applaudendo cone a una commedia) Bravo! Bravo! Ma le sa che lù l’è bravo? Che attor! El par pròpri innamoraa de mi! Bravo!!!
Cerutti -(frastornato) Ma se la dis?
Miranda -Bravo! Ma adess basta! Hoo scopert tuttcòss!
Cerutti -Tusscòss?
Miranda -El Spilletti el m’ha dii de la scommessa e el sò segretari l’ha completaa el quader cont el Luisin. La rivincita di Ripafratta sulla locandiera. Che onor!!! Però el podeva risparmiass de toeu on braccialett inscì car... de pagà Spilletti...
Cerutti -Ti te savevet?
Miranda -L’hoo savuu pòcch fa. El pò finilla de giugà!
Cerutti -Giugà?!?
Miranda- Si, perchè el gioeugh el m’interessa pù. Basta!
Cerutti -Ma mi son minga adree a giugà. Si, va ben, l’intenzion l’era quella, ma adess me sont innamoraa sul seri!
Miranda- Ma lù l’è adree a scherzà! 
Cerutti - Mi sont minga adree a scherzà! (le si avvicina)
Miranda -(lo respinge) On mòment, cerchemm de ragionà. A mi, giugà con lù me piass tantissim. Gh’è staa di mòment che finzion e realtà s’hinn fonduu insemma e mi, in quei mòment li, me sont anca innamorada! Ma hinn staa domà mòment e nient de pù! Adess, de part mia, l’è finida!!
Cerutti -L’è nò finida! La comincia adess. Ti te devet vegni via con mi!
Miranda -Nò, pòdi nò vegnì. Se anca fudessi innamorada de ti, pòdi nò vegnì: ti te sarisset el vincitor e mi la sconfitta!
Cerutti -Perchè te voeuret mettela su quel piano chì? Perchè te la vedet come ona lotta doe dev vessigh per forza chi vinc e che perd?
Miranda - Te l’hee dii ti! Te seret partii per vinc: e che maggior vittoria te podarissett ottegnì che strappamm al mè ambient, al mè mond, per isolamm in ona vita che conossi nò, che l’è contra de mi?
Cerutti -E allora restaroo con ti!
Miranda- Chichinscì? In sto albergo chì?
Cerutti-Si.
Miranda- E te rinunciarisset a tutt el tò mond?.....
Cerutti -Te faroo de camerier, da garzon...
Miranda -.... a la toa posizion sociale, ai tò danee???
Cerutti -A tutt, a tutt quell che te voeuret, basta statt visin!
Miranda-Son sorpresa.... ma anca stremida... credevi nò de....
Cerutti -T’hee vinciuu ti; te see minga contenta?
Miranda - Nò. Pòdi nò accettà. Va minga ben! L’è nò quest che voeuri!
Cerutti -(alterato) Te podet nò trattamm inscì!
Miranda- Te se ti che te se toeuett in gir de per tì, credendo in d’on gioeugh che ti stess t’hee traa in pee!
Cerutti -Ma i to lacrim, la toa felicità....
Miranda- Fals! Come la toa arroganza e la toa gentilezza, l’agenzia viaggi e tutt el rest. Te seet entraa in del mond de apparenz e te seet staa pù bonn de vegnin foeura. Te se ricordett? pròpri stamattina t’hoo miss in guardia contra i apparenz. Nun dònn semm allenaa a doperaj, che sguazzom denter, ghe vivom in mezz; vialter òmen nò! Ti t’hee creaa la toa lillùsion, te see restaa incastraa in del specc e te see pù sta bonn de liberatt. Me dispiass, ma pòdi nò vutatt
(Casati e Marisa hanno seguito la parte finale del dialogo seminascosti)

XXXVI° SCENA
Detti, Casati e Marisa
Casati e Marisa (applaudono)- Brava, bravissima!
Casati -Ingegner, lù el dev damm duu milion! Come l’ha poduu vedè el serpent el s’è rivoltà e l’ha piaa l’incantador!
Marisa -E el serpent l’è velenos!!!
Casati -Che la disa ciar e nett; lù l’ha perduu dò volt la scommessa: alter che a minga vess Miranda innamorada de lù, l’è lù ch’el s’è innamoraa de Miranda!
Cerutti -Ma ch’el tasa on poo! Miranda, te preghi!
Miranda -Nò!! (entra Spilletti)
Spilletti -E allora?
Casati -L’ha perduu la scommessa!
Spilletti -Quest el savevi giamò! Lù el me dev duu milioni!
Cerutti (lo aggredisce) Brutt imposor! Ottavio! (a Casati) La vincita se la faga pagà de lù!
Spilletti -Ch’el se scarica pùr su de mi. Oramai sono l’unico vincitore. Miranda che ghe le disa a tutti che son mi el sò unich amor. Voleremo assieme sulle ali della musica e assieme....
Miranda -Ma sta citto, rembambii!!!!
Perelli -(arrivando) Eccomi, ingegnere.
Cerutti -Prepara subit i valis e telefona immediatament al Gallia!
Perelli -Con gran piasè!!
Cerutti -Appena rivi voeuri disnà in camera e voeuri anca un videoregistrador e on tecnich!
Perelli- Immediatament! (fra se) Finalment! (arriva Antonella con le valige. Cerutti esce)
Antonella- Ottavio, te me vuttett?
Perelli -Signorina, meno confidenza. I nostri rappòrti sono cessati! L’è la prima e l’ultima vòlta che me fidi d’ona dònna!
Antonella -Ottavio?! Te see diventaa scemo?!?
Perelli -Scema sarà lei, commediante da strapazzo!
Antonella- (gli da un pestone) Leccapee, ruffian, cuu allegher e imbesuii! Andemm, Marisa! Andemm via de chì! (Perelli via)
Casati -Ve accompagni a la stazion!
Marisa -Grazie! Finalment on gentilomm!
Spilletti -Non sia mai che io abbandoni due leggiadre pùlzelle nella mani di un orco. Vegni anca mi. (i 4 via - Ripassa Cerutti seguito da Ottavio)
Miranda- Ingegnere!
Cerutti - (si avvicina. Miranda si stacca il braccialetto e glielo rende. Cerutti fa per prenderlo, ma lo lascia e se ne va. Subito Ottavio prende il bracciale, paga con un assegno la camera e se ne va)
Miranda (sorride e poi si rivolge al pùbblico) E adess? El Luisin el vegnarà giò cont i valis per andà via. Se gh’hoo de fà? Gh’hoo de fermall? Gh’hoo de lassal andà via? Mirandolina la sposava el Fabrizio, el sò camerer. E la ghe voreva minga ben! Fòrsi anca Miranda la sposerà el Luisin. Col Cerutti l’è staa on gioeugh o fòrsi on quajcòss de pù. Gioeugh e realtà per mi s’hinn confus, fonduu insemma. Sto entrà e vegnì foeura del specc!!! Ma mi podaroo mai vedemm come verament sont?.... El Cerutti l’è andaa via... come el Ripafratta l’ha perduu anca lù...El diseva ben: “A la larga da i dònn!” Infatti, ancamò ona vòlta, Mirandolina l’ha vinciuu!!!
Miranda resta immobile. Entrano Casati e Spilletti, siedono al tavolo e giocano a carte. Cambio di lùce. I due si immobilizzano. Rientrano i due servi: hanno un lenzuolo in mano e un occhio nero ciascuno. Lentamente ricoprono Spilletti e Casati, poi siedono davanti al bancone e si addormentano. Entra Colombina, copre Miranda, si avvicina ai servi, li compatisce e da loro un bacio. Sui loro visi finora scuri torna ad aleggiare un sorriso.
Colombina felice salùta il pùbblico, mentre veloce cala la tela.

